
ESTE"-MASKOKE EM AHAKA EM-PATAKA. 

Eteliketa es oh fackose hahye, fatceta e enakoece kake, pometot, 
epohonapseto atekis em etektanketa se afacecicka en heckoe-
reyareto omecicen, Este-maskoke Etalwa toyeyat, Ahaka-em-
pataka hivomen hayeyet os. 

Eslike I. 
Setentacke i. Este en wiketa, Este-maskoke em ahaka haye 

taye yekceta ocat, Talwa-alket nakaftet omares: ma nakaftat 
coko hokkolicer apoket omares: momen ma coko hokkolat, Mek-
kalke en cokon, Tastanakalke en cokon kihocet omares. 

Set. 2. Etalwa hamkat arahka Tastanake hamke alken ahcericet 
omares; momen oh atalakat, etalwa hamkat em ahonkatka cukpe 
hokkolof Tastanake homkanton ahoericet omares en solken sete 
montalet ohrolope osten asapaklecaket omares. 

Set. 3. Etalwa hamkat arahka mekko hamken en solken sete-
mon talet, ohrolope osten ahoericet omares. 

Set. 4. Este en wiketa coko hokkolice atehkat omalkan en 
hotoskarahka ahaka estomen en hahoye atekat ma acak ayen, ca 
tokonap, hote a ossen esen fehoket omares. 

Set. 5. Coko arahraka en wiketa em ahonkatkat en narkapa 
hoyanet ete nakaften omat, nak afasteta ayecicet omares: momis 
en solket en narkapan oricekon omat, afekhonnet apoket, a aw-
ekan a a wecicet omares. 

Set. 6. Coko arahraka en wiketa atehtekat momartetayet oma-
kat etoh aketecepet omares, momen en hceretat facceko haket 
on omat oponayecet omares: momet coko hokkolat en solke 
tekapeke toccenat, tekapake hokkolet an rapet on omat ossihocet 
omares. Coko hokkolat ete makasamet omeko atekat, netta hok-
kole hoyane nak celaka afek hon nicekotayet omares. 

Set. 7. Tastanakalke em ohliketa ohlika, emetat hayakepet 
omares. 

Set. 8. Mekkalke coko atehkat em mekko emetat hayakepet 
omares. 

Set. 9. Coko arahrakat, encoka haya heckoecakepet omares.: 

en hofone estomosen hoeraranat coko arahrakat emakerricepet 
omen, en feketa estomen ahakan esen hahoyet on omat ma acak-
ayet omares. 

Set. 10. Este wiketa ya coko hokkolat atehkaranat, Este-mas­
koke en tasekaya oreheret omet, em acolkat ohrolope pale hok-
kolen hokkolohkakan oricet ometalket apiketayet omares. 

Eslike II. 
Setentacke i. Talwa-alke omalka en homahtat, Talwa-alke 

Em-Mekko kihocet hoeret omares; Tj)ste-maskoke hojamake^ 
ohrolope. paje cenap-ohkakat price atekat,jg^solfeeTTsefe mbnFjp 

Jet|ohrolojgej^teja_aliojericet omares. mekko apokta ocet omares, 
ma esteh, Talwa-alke Em-mekko estomecet ahoerihocen omat, 
ma acakayet omares, en hofone matapomen. Talwa-alke Em-
mekko ele witis, monkat e ossicepe witis, monkat ossihocewitis, 
mat momet on omat Mekko-apoktat, Talwa alke Em-mekko en 
nak afasteta omalkan sohfacken afastet omares. 

Set. 2. Talwa-alke Em-mekko, a apokta tepakat, Este-maskoke 
en tase kaya ore heret omat, em acolkat ohrolope pale toccenan 
oricet omat talket wiketa ma omat haket omares. 

Set. 3. Esteahakat ohfacceto estomis, Talwa-alke Em mekko 
yekceta.ocet emerret komat, monkat netta em oh ata layet komis 
momecet omares, momet Talwa-alke em ahaka heren afashotet 
omat aketecet omares; Ohrolop' omalkan, Este-maskoke em 
ekana ofa nak estomaket ayecicat Talwa-alke nakaftan en ker-
koecet omares; momet Talwa-alke naket sen here tayat es em 
ponayet omares:. momis nak afastetan oricekon omat en nak-
aftet oponayecet, en wiketa ossihocet omares. 

Set. 4. Coko hokkelicat ahaka estomen hayeto atekat, Talwa-
alke Em-mek-kon en wakket omen, oh akasamka, an rapoecka 
tepakat emetek tanke alket omares; oh akasamet ehocefkan oh 
licen omat mat ahakat omares; momis an rapeton omat, coko 
estomen alicecate matawan oh folecicet omares; netta cahkepat 
hoyane komonken nake omecicen an rapetot omat eskerka apaken 
afolecicet omares; momis sateko estomis afolecicekon netta cah­
kepat hoyanepen omat ahaka hakepet omares ; momen an rapka 
hahyet afoleciceto estomis coko atehkalke coko hokolicatet en 
solke ete kapaka toccenan, hokkolat oret ahakan em apayecen 
omat ahaka hakepet omares. 

Set. 5. Coko hokkola ahaka estomen hoyanecicet omen?Talwa-

alke Emmekko ehoman en wakken oh aketecepet, an rapeto 
estomis, netta cahkepat orekon Talwa-alke nakaftatet awahepet 
omen em etektankekon omat, sahokkola nakaftof netta toccenen 
emetektanken ma ofan afolecicet omares. 

Set. 6. Talwaalke Em-mekko em e tektanken en cokahaya 
melleta haye pet omares momen enfeketa ahaka estomen hahoyen 
omat ma acakayen Talwa-alke en catokonap hote a ossen en 
fehoket omares. 

Eslike III. 
Set. i. Talwa-alke ahaka faccecalke, Faccecalke Halhawat 

Kihocet, este momar herake cahkepet en wiketa haket nakaf tet 
omares; Este maskoke en tasekayat omet, em acolkat ohrolope 
pale hokkolen cahkepohkakan aricet omat talket wiketa haket 
omares; Talwa-alke nakaftatet wiketa hahicet omen ohrolope 
osten sehoket omares. 

Set- 2. Ma Fatcecalke cahkepat ohrolop omalkan Otawoska-
rakko mante en ha teceska oromalkan okmolken ete nakaftet 
omares, nak oponayecka en rahka cokpe hamkat hoyaneciceto 
atekat man afastet omares; en narkapa hoyanet etenakaften omat 
Yekceta ocet nak afastet omares, momen en feketa ahaka estomen 
hahoyet on omat ma acakayen en fehoket omares. 

Eslike IV. 
Set. I. Este maskoke em ekana ofa ekan-warke epaket (6) 

omares, momen Ekan-warke arahka, Fatcecat hamken, Ahaka-
manicat hamken, Cerak-ohkakat fulle hamke alket atehteket 
omares: 

Set- 2. Fatcecalke Talwa-alke nakaftat ohrolope hokkolomal-* 
kan asehoyet omares; Nak oponayecka en rahka cokpe hamkat 
hoyaneko em ekan satka ofa oce atekat man afastet omet, ahaka 
kacalke atekat em ekan satka ofa afastet omares ; naorka oponay­
ecka coko ateh kalke estami a en kerreko este pale hokkolen 
ostohkaken ohhoehken, palen hokkolohkaken en hopohoyet 
omen, etoponayecalke en coko atehkatat ostapaken oh hoehken 
mat Colalke haket omares, Coka haya Fatcecat palepet omen 
heya ahaka emeleca este wiketa hakat atekat en feketa ahaka 
estomen hahoyen omat ma acakayen en heckaket omares. 

Set. 3. Colalke, Fatceca oh hoehkat seokepka heren ocekot 
omatet a atekon omat catokonawa cahkepen (#5.00) fekepoe 

* ^ >" > \ 

hocet omares, momis a awat atekat netta arahka cotokonawa 
hamken en fehoket omares. 

Set. 4. Ahaka-manicalke Talwa-alke Em-Mekkot melleta 
hayen, Talwa-alke nakaftat em oh akasamen omat wiketi haket 
omares; em atotketa tat em ekansatka ofa ahaka hacesaseto 
atekat man oponayecet afastet omares; Ohfaccecka hayat atekat 
catokonawa pale hokkolen cahkepokaken ($25.00) en fehoket 
omares. 

Set. 5. Cerakoh-kakalke folle hamkat, Kapetanet hamken, 
Cerak-oh-kako-cet ostet omares; 

Eslike V. 
Set. 1. Talwa-alke en catokonap' afastat hamket hoeret omares: 

Talwa-alke coko hokkolice nakaftatet ohrolope ostomalkan ahoe­
ricet omares; Em atotketa tat, Talwa-alke en catokonawa atekat 
enke ofan hayet omet, ahaka acakayen afeket omares. Talwa-
alke en catokonawa estomet ayecicat ohrolope omalkan Talwa-
alken en kerkoecet omares. Nak facca celayare sakerricka tat 
Sehalatka Catokonawa cokpe rakko cahkepen hahyen a en seho-
kalke herake ocen etetakoecet Talwa-alke en wakecet omares. 
En feketa ahaka acakayet omares. 

Set. 2. Talwa-alke, catokonap, esfihoecka eshahicat en lapatke 
catokonaphute catokonawa ossihocekot omares; momen ma ohfac-
ca Talwa-alke em Mekkot catokonap' escawka ete takoecen man 
catokonap afasta oh feket omares. 

Eslike VI. 
Set. 1. Talwa-alke en Yatekan, ohrolope ostomalkan Talwa-

alke nakaftate ahoericet omares. En feketa ahaka acakayet 
omares. 

Eslike VII. 
Set. i. Este-en-wiketa heya Etalwa em eleca sehokat atekat en 

nak afastetan celayekot oh hoyanecice atekat oponayecet Talwa-
alket en wiketa ossicet omares. 

Set. 2. Este-en-wiketa oponayecka atekat Tastanakalke en 
coko ofan alicecet omares. 

Eslike VIII. 
St 1. Nake etenfaccep hoyate esahopaneta ahaka ha hoyeko-

tayet omares. 

Set. 2. Nake hoyane pe ahaka halate taye ha hoyekotayet 
omares. 

Eslike IX. 
Set. i. Nake oponayecka akawapke atekat ahaka estome emel-

ecan ma nake momet omaten omat ma ahakan sen faccehocet 
omares. 

Set. 2. Este omalkat ahaka ehoma ese anicaranat em etektan-
koset omares. 

Eslike X. 
Set. i. Etenfacceta ha hoyetoatekat Este-wiketa Talwa-alke 

Em-Mekko en hopohye Talwa-alke nakaftat em oh akasame se-
hoket haye alket omares: Momen ma Etenfacceta Talwa-alke 
nakaftatet oh akasame talken, yekce en hecket omares. 

Set. 2. Etenfaccetat ahaka halwe mahat omares. 
SAME COKOTE, 

OKTAHASAS HACO. 

MEKKO HATKE, 

CALO HACO. 

Wasenta Kelese 
Coka. Hay a. 

Eslike I. 
Mekko em ahaka. 

Set. i. Etemarka rakko hoyahne aye"rafo-rakko netta 5 omof 
Talwa-alke Em-Mekkoh em atotketa eroh ceyet omares. Fatceca 
Halwe oh liketa oh likat enke en kawapepoecet omares: Ham-
maket enke Kawapofat em atotketa yekceta ocet afastet omares: 
Heyomen Ane toyayat Hesaketamese rakke likat 
ehoman canke kawapit okayat Este-maskoke em ahaka em-pataka 
tot, ahaka lopocketo atekis faccosen, em apayecit, an wiketa ofa 
nak celaka sasat omalkan, faccosen, an nakkerreta Somalkosen 
afastares, Hesaketameset amanicat. 

Set. 2. Momartayosis ocet on omat, yekceta ocet Talwa-alke 
nakaftecet omaies. Momecaranen omat, Mekkake em oh liketa 
oh likan,Tastanakalke em oh liketa oh lika tepakan en kerkoecet, 
cen coko atehkalken omalkan nakaftecakes kicet omares. 

Set. 3. Yekceta ocet, Este-en wiketa coko atehkalke toko 
atekat em atotketa celayekot, monkat naorken omat, en wiketa 
afekhonicet omares, momet pom ahaka em eleca este en wiketa 
tektanece atekat Talwa-alke en nakaftetan ateken es oh facecen, 
mat erorof ahaka ac akayen este en wiketa ha haket omares. 

Set. 4. Catokonawa esfayecicka Talwa-alke eskerkoece atekat, 
Mekkot catokonap escawkan eshayet esossicet omares. 

Set. 5. Coka mahaka coko rak rakat oh aketecalke este 
wiketa hayet, mahayalke oh aketecalken, melleta hayet omet, 
Kamete estomen ahaka estat omaranat eskerkekis ha hoyet on 
omat este melleta hayet omares. 

Set. 6. Catokonap eskerkoeca, ahaka manicalke, Talekesalke 
esyomat estat omekas komat hocefhoka Talwa-alke nakaftan en 
wakecet omares. 

Set. 7. Este-en wiketa hakat atekat Yekceta coka emet omares, 
momen Pamet estit sossicaranat eskerkekon ahakan hahoye atekat 
man en hahicet omares. 

Set. 8. Enfolotka hayalke en Kamete em oh liketa oh likat 
omares. 

Set. 9. Este-catake esen here tayis ocet on omat Yekceta ocet 
este catake nakaftecet omares. 

Set. 10. Ahaka eskerket omeko atekat Yekceta ocet Etalwa eta 
sasat Este-maskoke em etenrawa naket wakketo atekat mat afastet 
omares. 

Set. i i . Yama Ekana ofa ahaka ayecicka atekat, mat emeset 
omet, afastepoecet omares. 

Set. 12. En-coka-hayan ocet omares: en feketa ohrolope 
arahka catokonawa cokpe toccenet omares: momis este este-
maskoke tokat coka haya melleta hayeko tayet omares. 

Set. 13. En-nak-afasteta, Talwa-alke en-coko ofan ocet omares. 
Set. 14. En feketa ohrolope, omalkan catokonawa cokpe rakko 

hamket en hecket omares. Ohrolope osten en wiketa halatet 
omares. 

Set. 15. Este-en wiketa em atot keta ahaka es-kerke sasan ham 
katekis celayekot oh hoyanecicet, monkat naorket, monkat nake 
herakekis celayet on omat oponayecet en wiketa ossihocet omares. 

Eslike II. 
Mekkapokta. 

Set. 1. Talwa-alke em mekkotis elewites, monkat ossihocewites, 
monkat afek honnihocewites mat momet on omat, Mekko apok-
tat ma en wiketa ayoposket omares. 

Set. 2. Talwa-alke em Mekko estomet yekceta heckares make 
ahaka okat etapomen Yekceta en hecket omares. en hofone ma-
tapomen ossihoceta yat ma tapomet omares. 

Set. 3. Enfolotka hayalke en Kamete apaket omares. 
Set. 4. En feketa ohrolope omalkan catokonawa cokpe Kola-

paket en hecket omares. 
Set. 5. Talwa-alke * em Mekko, a apokta tepaka mahhet en 

wiketa tanecet omaten oketa eres poyaranatet hase cenapakat 
orekot ahoske petan on omat Mekkake coko atehkalke em Mek-
kot, Mekko em atotketa eres poyet omares, momis hase cenapa-
kan hoyanet ahosken omen omat Talwa-alke ma estet en kerkoe 
cen ahaka em pataka, acak ayen etemarka hayet, Mekko ajopo-
secihocet omares. 

Eslike III. 
Catokonap Afasta. 

Set. 1. Talwa-alke en catokonap afasta Talwa-alke nakafte apo-
katet wiketa hayet omares: Ete-marka-rakko hoyane aye nakafto-
fat; momen aye Rafo-rakko 5 netta orof en wiketa eroh hoeret 
omares. Momen'este estomet Mekake enke en kawape poecet 
on omat ma estet enke en Kawapepoecet omares. Momis ma 
enke kawapeko atekat Yekceta ocekot omares. 

Set. 2. Talwa-alke nakaftatet estomecet omekas Komet ahaka 
es ha>et on omat ma acak ayen, Talwa-alke en catokonawa 
cawet, afastet omares. 

Set. 3. Manettalke, nahatkofa coka hecka Talwa-alke atotate 
sehokan afastet omares. 

Set 4. Enfolotka hayalke en kameten apaket omares. 
Set 5. En-nak-afesteta Talwa-alke en coko afan ocet omet, 

emetot, este momarta} is eyayo-poseciceto estomis hase tocce no 
malkan Okmolken netta cako hamken liket omares. Momet 
Talwa-alke nakaftof etemapoken afekhonnet omares Heya aha-
kan mattecicen omat naorket omeka, ohfaccen omat en wiketa 
tanecet omen, Mekkot este etan wiketa hay en Talwa-alke nakaf-
tan ateken hoeret omares. 

Set. 6. Este en wiketa oponayecka ahaka eskerkake ocetayat 
em elecan hoeret omares. 

Set. 7. En feketa ohrolope arahka catokonawa cukpe ostet 
en hecket omen, ma a ossen es efeket aret omares. 

Eslike IV. 
Catokonap eskerkoeca. 

Set. 1. Etemarka rakko hoyahne aye en hateceska Talwa-
alke nakaftof este momare heren, Talwa-alke Em-mekkot cato­
konap eskerkoeca wiketa hakaranat ehocefka en wakecet omares, 
momen em oh akasamekis momet on omat etan en hocefen ayen 
estan em oh akasamen omat ma aye rafo rakko netta 5 omof, 
Fatceca halwet enke kawapepoecet omares. 

Momen enke kawahpof talket en wiketa ofa atotketa alicecet 
omares. 

Set. 2. En nak afasteta, Talwa-alke en coko ofan ocet omet, 
Talwa-alke nakaftof etemapoken hoeret omares eme mahosatot, 
monkat ayoposke to estomis, momet mata pomen hase toccen 
omalkan netta cako hamken Okmulken afekhonnet omares. 
Heya ahakan mattecicet on omat Catokonap afasta estomehocares 
make ahakaocat acakayen celahoyet omares. 

Set. 3. Coka momareheraken ocet omet, En-rakraka catoko­
nawa es-tomaken pom ocet omat, momet este en wiketa Talwa-
alke ohfacca sehokat ahoere estomaken hahicen omat omalkan 
eskerkoecet omares. Catokonap afasta en nak coka em aketecet 
en fayatet omares. Momen Talwa-alke en catokonawa celaye 
este sasat atekat eskerkoecet omares. Momen este en wiketa 

estomet Talwa-alke en catokonawan catokonap afastan a en feke-
to atekat coka eskerka hahicet catokonap eskerkoecan en wake-
cet omares. 

Set. 4. Catokonap esfihoeceta eskerka hahoyeto atekat omal-
kan Talwa-alke Em-mekkot en kerkoecet omen nake sakerrickat 
omat eskerken, momet catokonap escawka sossihocen era em oh 
satof esfayecicka hahoyaten ete hopayet etetahayecet omares. 
Momen eskerkoehocat hoyanetis escawkan hahoyen yen wakket 
on omat es'ima enaketot, nake sakerrickat ornate omis omalkan 
eskerkoehcet ocatet Talwa-alke nakaftofan en kerkoecet omares. 

Set. 5. Talwa-alke Em-Mekkotot, Faccecalke omis, catokonap 
es oh hecka omis hahice en wiketa sasat atekat ma catokonap es-
kerkoeca este hoeran hase toccen omalkan coka estomosen es os-
sicakat em e oh kerkoecaket omares. Momof ma este, este en 
wiketa estomet eoh kerkoecat coka eskerkoecet omares. Cato­
konap hute esahecka coka satke sossihocat cawet oh aslecet ayo-
poske cokan hayet emet omares. Ma aslecat omalkan este en 
wiketa estomet hayatet on omat, arah rakan esen kerkoecet 
omares. momecatetot Talwa-alke nakaftof en kerkoecen, ma 
coka hahican Talwa-alke cahwet catokonap esfihoecka ma aca-
kayen ahaka eshaj et omares. 

Set. 6. Ohrolop omalkan Talwa-alke Em-mekkot estofan em 
apohe atekat catokonawa estomet ayecicen ahoere omis estoma-
kat en kerkoecet omares. 

Set. 7. Ohrolope arahka enfeketa catokonawa cukpe ostet 
omares. 

Set. 8. Este en wiketa oponaye ce ossicka sakerricka este en 
wiketa eta sasat oh facca ahaka ocakat emelecan hoeret omares. 

Eslike V. 
Coka mahaka lopocke oh afasta. 

Set 1. Coka mahaka lopocke oh afasta Talwa-alke nakaftofat 
ohrolope hokkole arahkan ahcericet omares. Este en wiketa enke 
kawapepoecat enke kawapepocen, enke kawahpetalkoset en nak 
afasteta alicecet omares. 

Set. 2. En nak afasteta Talwa-alke en coko afan ocet omet, 
Talwa-alke nakaftat hoeren hoyanet omet, Mahayalke nakaftof 
man hoeret omares. Hase toccen omalkan netta cako hamke al-
ken Okmulken liket omares, Heya ahakan mattecicet on omat, 

2 

oh faccat Talwa-alke Em-Mekkot afek honnicet este etan ayopose-
cicen ay en Talwa-alke nakaftof este en wikeia mocasen a hoericet 
omares. 

Set. 3. Mayhayalke nakaftat mat en fayatet omares. 
Set. 4. Mahaka coko lopocke omalkan afastet omet, ma oh 

facca ahaka ocetayat acakayen afastet omares. 
Set. 5. Talwa-alke en cato pacceta coko amalkan afastet omet, 

ma oh facca ahaka en hahake sasan se en fayatet omares. 
Set. 6. Mahaylke oh aketecalke em oh liketa oh likat omares. 
Set 7. Este en wiketa oponayecka ahaka ocetayat em elecan 

omares. 
Set 8. Ohrolop omalkan catokonawa cukpe epakeh en fehoket 

omares. 

Eslike VI. 
Talwa-alke en Yateka. 

Set 1. Etemarka rakko hoyahne aye Talwa-lke nakaftofat 
Talwa-alke en yateka ahoencet omares. Momen raforakko netta 
5 erorof enke kawapepoeccat enke kawapepoecen mat en hoy-
anof en nak afasteta eroh hoeret omares 

Set. 2. Este en wiketa es oponayecka ahaka ocetayat emelecan 
hoeret omares. Ohrolope omalkan catokonawa pale hokkolen 
cahke pohkaket en hecket omares. 

Eslike rakrakat II. 

Eslike I. 
Talwa-alke Nakaftat. 

Set. 1. Otawoska rakko mante en hayat ke en hateceska ohro-
lope omalkan, Tahva-alke en nakafteta coko Okmolke likate ofan 
Talwa-alke ahaka hayat nakaftet omares. 

Set. 2. En hateceska nakaftat satoccena nakaftat tepakat, netta 
pale cahkepoh kakat hoyanekon apoket omet, sahokkola en na­
kafteta, esosta nakaftat tepakat netta pale toccenan hoyanekon 
apoket omares. Momen etemarka rakko hoyahne aye rafo rakko 
netta 5 orof en wiketa mocasakat ete nakaftet omares. Momet 
ema hericet, atotketa estomet emocat celayet omares. 

Set. 3. Coko estomatto estomis en wiketa mocasake epoyat en 
narkapa hoyanet nakaften omat, akocoknose oh liketa oh lika, 
coka haya tepakan hahyet, en wiketa coka esyican em oh akete-
cares, mat hoyanof Fatceca halwalket hamket en ke kawapepoe-
cares. Momen ahaka acakayen enke kawahpof, ahaka acakayen 
em atotketa oh seho kares. Mont omis este en wiketa ome coka 
ocan em oponaye hocet on omat, mat en facceko atekat enke 
kawape poe ho cekot omares. 

Eslike II. 

Set. 1 Talwa-alke nakaftat atotke tayet yekceta oricen omat, 
Mekkake em mekkon, Tastanake oh liketa oh lika tepakat, 
Kamete etoh kalkaranan hiyomaken melleta hahicet omares. 
Catokonap En kameten, Coka mahaka en kameten, nak hayalke 
en kameten, Akaka en kameten, Talepora en kameten. momet oh 
atolakat momare htris oce atekat yekceta ocet, coko esa rahkosat 
tot, coko hokkola asosse etoh kalkaraneto atekis melleta hahi-
caket omares. 

Set. 2. Kamete es arahraka atotketa oh aye cihoce atekat lap-
ken afastet eoh kerkoecaket omares. Momen Talwa-alke nakaf-
tatet em arahkoecet omeko atekat, nakaf note afekhonne etektan-
kat atotkaket omares. 

Set. 3. Kametalke oh liketa em oh likat en coka hayaranat 

este heyat heres kicet, Coko hokkola em oh liketa oh kakan en 
wakecen, ma este hokkolatet Kamete en coka hayalke wiketa ha-
hicet omen, ma coka hayalke en feketa netta arahka catokonawa 
hokkolen narkapat apaket en heckaket omares. 

Sej. 4. Talwa-alke nakaftat Kamete hahiceto atekat yekceta 
ocaket coka omis, akerralketis a awecicet, akerralke enke kawape-
poecet nak afasteta estomen en wihoken omat heren keriyet afas-
tetayat atekat ahaka em etekta necen ahaka em eleka es nekeyet 
nak afestaket omares. 

Eslike III. 

Este mahake salaf koecka. 

Set. 1. Talwa-alke ahaka haye nakaftat apake este on wiketa 
sehokat atekat, Talwa-alke en nakafteta em ofaton aiepet, monkat 
nakaftetan ayis, mont eratis are maketekat salafkoehocekotayet 
omares. 
Set. 2. Heya ahaka ocan este en wiketa estomet kacesaset on 
omat en wiketa ossihocet omares. 

Eslike IV. 

Coka hayalke, Yatekalke, Erkenaka. 

Set. 1. Coko arahrakat, en coka haya, en yateka, em erkenaka 
esyomat etemaret wiketa hahicet omares. Momen coko ateh 
kalke sapaklat en hofone mata pomen erespoyet omakares, ossi­
hocet omeko atekat. 

Set. 2. Talwa-alke nak celayat atekat coka hayalket eskerkoe-
cetcoka hayalke em atotketa esto maket ometo atekat omalkan 
celayaket omares. 

Set. 3. Yatekatat en coko ofa coka tot, oponakato estomis 
wakketo atekat este maskok oponakatot, nahatkoponakat omepeto 
estomis yatekekas komhoyeto atekat oponaka estamialkis yatekat 
omares. 

Set. 4. Erkanakat enke ohwa kec hoyate yekceta es oh facceke 
ocet omares. Mat Mekosapkan hathayat komalkan coko esen 
hawecet omares. 



MOMET AHAKA-EM-PATAKA I 5 

Eslike V. 

Ahaka haye coko atehkalke enfeketa. 

Set 1. Coko atehkalketot, en coka hayalke, en yateka esyomat 
en nakafteta em ofa atotkat netta arahka catokonawa, toccenen 
en fehoket omares. Momet oh ata lakat nakafteta yice yefolece 
ehote eroricat akerka arahka akerka hamkat narkapoce hokko let 
en heckaket omares. 

Eslike-rakrakat III. 

Faccekalke Ekanwaika en wiketa atehkat em ahaka. 

Eslike I. 

Set i. Este estoraet etoponayecka en nakafteta em elecan nak 
oponayecka erakawapetan komet on omat aen kerralke es en 
feketa anet en fekares maket sehalatka tetayecetayen, a en sehoka 
ocen hahyet ometalken este em oh hoehoke tayet omares. Mo-
men oponaye hocarane hoerat matapomen sehalatka hahyet a an 
kerralke en fekares maken omof Faccekalke em etetakoecen eto-
ponayecet omares. 

Set. a. Este en faccecalke coko atehkat enke kawahpet estomi 
alkis em apayecakot akerra oponayan ahakan etehopayit facce-
cares make talket yekceta ocet nak faccecalke apaket omares. 

Set. 3. Faccecka homa este akerra hakarane atekat en wiketa 
ehoman enke kawapet okat, nak faccatot faccatalkosen onayares 
maket ometalket nak onayat akerra em ponaka haket omares. 

Set. 4. Este nak esten yamahkalke, nake este ten faccate ya-
mahkalke oponayeckat esyomat Faccecka ehoman waketo atekat, 
nak enrakken esahecet ma acakayen en facce hoce alket omares. 

Set 5. Akerralke oh hoeh hokat akasame a awat atekat netta 
arahka catokonawa hamket en hecket omares. 

Set 6. Cerak-ohkakalket yekceta ocet ahaka acakaye este oh 
hoehkis a aweko sasat fekepoecet catokonap haten ohceyicet 
omares. 

Set. 7. Akerralke atelfat atotketat en hoyanan ateken Fatcecal-
ket enfeket omares. Momen etoponayecalke a enkerralketat 
cerakohkakan se em anicet feketa em a teloyet en feket omares. 

Set. 8. Etoponayeckat faccan apaken etoponayekalken apon-
kerralke en fekeyares make sehalatka hayate acak aye momecekis 
saset on omat, ma este naken ocen omat cerak-ohkakat wiyet, 
catokonawa heckoecet esen feket omares. 

Set. 9. Facceca estomet coka hayat ornate omet coka satke e 
en hayet on omat en wiketa ossihocet omares. 

Eslike II. 

Facceca-Halwe. 

Set i. Etemarka-rakko hoyahne aye Talwa-alke nakaftofat 
etemaret Facceca-Halwalke wiketa hahicet omen, ma aye rafo-
rakko netta 5 omof enke kawapka ahaka acak ayen kawapaket 
omares. 

Set. 2. Facceca-Halwalke nakaftat coka-hayan ocet omen, em 
atotketa, Facceca lopocke en coka hayalke etapomet omen, coka 
hayaket omares. 

Set. 3 Facceca-Halwalketot en coka hayaesyomat netta arahka 
catokonawa toccenet en hecket omen, awe, yefolece yakapat 
akerka hamkat arahka narkapoce hokkolen en fehoket omares. 

Set. 4. Este estomet Facceca Halwe ehoman nak oponayeceta 
eyacet on omat, Facceca-Halwalke hamkateken en kerkoecet este 
estomaken oponayecaranat akerralke etohkalken en kerkocet 
omares. 

Set. 5. Nak oponayecka eskerkoe hoce atekat Facceca-Halwet 
Facceca Ekantacka estomat likat oian este apokaken eyacar-
anen omat, heren en kerkoecen, ma kanwarke Faccecat en ker­
koecet moca aye Facceca-Halwalke nakaftof sehokackares kicet 
omares. 

Set. 6. Facceca-Halwalke ehoma akerralke oh hoehokatet a 
awekot on omat, Facceca-Halwalke yekceta ocet cerak oh kakan 
atoten era awecicet omares. 

Set. 7. Nak oponayecka Facceca-Halwalke ehoma wakkaranat 
eskerka hahken etoponayecaike nakafteto netta pale hokkole oret 
ahoske monken en kerkoehocatet omen nakafteta cakket omaten 
a awepekon omat, sehoketis, tayosen afastet facce hocet omares. 
Momen faccehohce netta pale hokkolat hoyaneko monken a 
aweko sehokate, Facceca Halwalke hamkateken en kerkoecet 
seokepka momarheret omecicaten en kerkoecen omat sahokkola 
em etek tanecet omares, mat mont omekon hoyanen omat momo-
sen facceta em eyokset omares. 

Set. 8. Facceca Halwalke nakaftat estomet omares ahaka em 
pataka ahaka lopocke esyomat make ocetayat en lapatketo atekat 
Faccecka lopocke nakaftat acakayen nakaftet omares. 

Eslike III. 

Ekan-warke, Faccecka lopocke Kanwarke en wiketa atehkat. 

Set. i . Ekan-warke epake este Maskoke em ekan ofa ocat 
hiyomaket eskerket omares, Oktnolke Ekantacka. Este maskoke 
em ekana ofa Kasehta hacce, Hacce sofke oh akacan alicecet 
honera faccan Kasehta haccen arepicet erespohyet, afaccecet 
ayet ekan polokoce takkakan erohret, faccecet etehoyahnet ayet 
Kancate ekanhalwe hasossa facca wakkan opicehcet ayet oecaten 
akhata piket Oecaten arepicet ayet, Calakke ekansaka Oecate 
tiken erohret ma ekantackan erapiket ayet, ekana wihoyate ekan-
satke macase hahoyate wakkan erohret, man erapikket wa hala 
faccan ayet hacce sofken erak hatapiket, man eresfahinet ayet 
alice can eroret omares. 

Kaweta Ekantacka. Akensa hacce wakkat en honera Este 
maskoke em ekana awakkat omalkat Kaweta ekantackat omares. 

Maskoke Kantacka Ekamatkatat, Hoperyahola en waka hote 
tate ocan alicehcet Hacce sofken hasaklatka faccan apicecet ayet 
Kasehta hacce ceskan Okmolke em ekansatka eskerka yakcakhan 
erohret man erapihket ayet Akensa Haccen akhatapiket man 
resfahinet ayet Calakke ekantacka tikan erohret, Calakke em 
ekansatkan erapihket wahala faccan ayet, Copika hacce yoksan 
erohret ma haccen eresfahinet ayet Oekihe leswa likan erohret, 
man alicecat era lapotehcet ayet alicecat eroret omares. 

Yafola Ekantacka em ekansatkatat, Narkap hacce Kanete oh 
akacan alicehcet narkap haccen arepicet ayet Yofalamene tikan 
erohret ma nenen erapihket ayet Kacca Mekko en hacce yoksan 
erohret, ma haccen eresfohinet ayet, oktah-haccen erak hatapiket, 
man lapotecet etetayiket ayet, Yaha-hacce yoksan erohret, man 
eresfahinet ayet Hacce-sofke Oeohlatka ocaten erak hatapiket 
man eresfahinet ayet Hoperyahola en wakka hote taten erohret 
Oekiheleswa Copihka hacce afopke likan alapotehce Maskoke 
ekantacka ekansake eskerka ocan ohpiket ayet oekiheleswan 
erohret, Copihka-haccen apicecet hasossa facca haken ayet 
Calakke em ekansatkan erohret ma Kansatkan oh ayet Oktah-
haccen erak hatapiket, Kaneten erarepicet ayet alicecat erohret 
omares. 

Haccesofke ekantacka em ekansatkat, Hacce-sofke oeohlatka ali­
cehcet, Hacce sofken arepicet ayet Ekana wihoyate e a ekansatto 

tikan erohret man erohpihket wahala faccan ayet, Oktah-
haccen erak hatapiket ma haccen eresfahinet ayet Kacca Mekko 
en hacce ceskan erohret, man Yofala ekantacka em ekansatka 
eskerka ocan oh ayet alicecan eroret omares. 

Oewohka Kantacka em ekansatkatat, Ekana wihoyate em ekan­
satka oktah-hacce tikan alicecet ohpiket wahala faccan ayet, Kane-
ten erak hatapiket man eresfahinet ayet narkap-hacce ceskan eroh­
ret man haccen erarepihcet honerafaccan yofala kantaka em ekan­
satka esker ke ocan erapiket ayet Oktah haccen erak hatapiket 
man erapicehcet ayet alicecan eroret omares. 

Set. 2. Ekan-warke arahrakan ma, este oh lehkatet estamat 
es pon heres komepat ekana oh mellen man Faccecka coko en 
liket omares. Momen Faccecka coko es hamkat arahka, Facceca 
hamken, Ahaka-manica hamken Cerakohkaka en kapetanet ham-
ken em anicalket osten en wiketa ocet omares. 

Set. 3. Ekan-warke en faccekalke, Talwa-alke nakaftofat ohro-
lope hokkolomalkan asapaklecet omares-Momen enke kawapka 
eteropotten yekceta en hecket omakares. 

Faccecka emofa nak afasteta ocakat ton, maemeleca en wiketa 
este sehokat esyomat, enke ofat omares. Coka haya ocet omen 
coka hayat arahka netta hamkat catokonawa toccent en hecket 
omares. Este es salaf koeceta, este es oh hoeketa. Coka satke 
es yomat Fatcecat sossicet omares, em ekansatka ofa yekceta ocet 
mecerakohkaka atotetN follicet, momare heris ocet on omat, este 
maskoke em ekanato atekat estaman komepat atotet follicet 
omares. Momareheris ocet on omat Cerak-ohkaka ekantacka 
em arahka atehkat tis se emanicet omares. Cerak-ohkaka este 
salafkoecet omen salaf ke oh facca ahoere herakis Talwa-alke en 
haket on omat, hompat sapaken coka esten satet omares Fatce­
cat, momis este arahka netta hamkat catokonawa hamkat hoyane-
kon esten satet omares. Faccecka Coko-atehkalke, Akerralke, 
Cerak-ohkaka esyomat, enke en kawapepoecet omares. Faccecka 
ehoma ahaka oh facca eseten raphoyeto atekat emet faccect 
omares. Ohrolope hamkat arahka catokonawa cakpe hokkolen 
en fehoket omares. 

Set. 4. Ahaka-manicalke ekan-warka arahraka este wiketa 
hakaranat Talwa-alke Em-mekkot melletta hayen, Talwa alke 
nakaftatet em oh akasamen omat Faccecalke wiketa hakof en 

hofone matapomen sehokaranen asehoho yet omares. Talwa-alke 
em ahaka kacke esem momen omat heren aketecet omet, ahaka 
anaorhoke here esem momen omat Faccecka ehoman oponayecet 
oh fac cece atekat catokonawa pale hokkolen cahkepohkaket en 
hecket omares. Momet catokonawa esha yetayen ahaka es ha-
hoyeto atekat ma acak ayen feketa en hecket omares, momet 
ohrolope ajahka catokonawa cokpe hamket en hecket omares. 

Set. 5. Ahaka-manica estomet nake afastarane ahaka es en 
kerkoece ocan celayekot on omat, e em mattecicet omen, en 
wiketa afekhonnihocet omares, momen oh faccet on omat, cato­
konawa pale cahkepat en yopaklatkekot cokpe hamkat hoyanekon 
Faccecat estamet tayes komet en faccecen omat man feket 
omares. Facceca estome ehoman ya nake oponayecka wakkat 
on omat, ma Faccecat Ahaka-manica Ekantacka eta a ossen 
wiketa hahyen mat oponayecet oh faccecen omat oh faccat 
arahka Ahaka-manicalke estomen en fehoket on omat, ma acak 
ayen en fekoket omares. Momen oponaye hocis ohfaccehoceko 
mahet on omat afekhonnihocate em etektaniken en wiketa oh 
hoerepet omares. Momis oh faccet on omat en wiketa etektan-
ket omen, Talwa-alke Em-mekkot ayoposke este wiketa hayet 
omares. Momen heya ahaka emeleca feketa heckat Talwa-alke 
en catokouap huten oh ceyet omares. 

Set. 6. Cerak-ohkakatat em ekansatka ofa Etalwa ahecicalket 
omet, Otawoskoce mante en hayatke ore satoccenan etemarka 
hayet ohrolope hokkole saheckan asapaklehocet omen, Faccecat 
enke kawapepocet omares. Facceca enke yoksat omares. Este 
oh hoehke coka Facceca es ossicat omalkan afastet, Este salaf-
koecet, Este ahaka acakaye fekepoecet, momet Faccecka ehoma 
ahaoke afastalket omares. Ohrolope arahka feketa Kapetanet 
cokpe hokkolen caweo, Cerak-ohkakocet catokonawa cokpe ham-
ken pale hokkolen cahkepohkaken ohrolope arahka cawaket 
omares. Momet Oehome yamahke este fekepoecat atekat cerak-
ohkaka e enakoecet omet, oh atalakat naken e enakoecet omares 
maken ahaka hahoye atekat man cawaket omares. Momis este 
maskoke en tasekaya atekat Etemarka ahaka acakaye sapohoke 
este hoerepat salafkoehocekot omares. Herkan ayamah ket, 
monkat nakfaske em ahakan kacet omeko atekat. 

Set. 7.. Etoponayeckat nak afastetat oce atekat, Faccecka 

lopocke ohrolope hamkat arahka ahokkola alken nakafnatet 
omares, heyomen •+• 

OKMOLKE EKANTACKA. 

Enhateceska nakaftat, Tasahcoce mante enhateceskat omares. 
Sahokkolicat, Kacohase mante en hateceskat omares. 

HACCESOFKE EKANTACKAT, 

En hateceska nakaftat, Tasahcoce mante satoccenat omares. 
Sahokkolicat, Kacohase mante satoccenicat omares. 

OEWOHKA EKANTACKAT, 

En hateceska nakaftat', Tasahce rakko mante en hateceskat 

omares. 
Sahokkolicat, Hayoce mante en hateceskat omares. 

YOFALA EKANTACKAT, 

En hateceska nakaftat Tasahce rakko mante satoccenat omares. 
Sahokkoliccat, Hayoce mante satoccenicat omares. 

MASKOKE EKANTACKAT, 

JEfo hateceska nakaftat, Kehase mante en hateceskat omares. 

Sahokkolicat, Hayorakko mante en hateceskat omares. 

KAWETA EKANTACKA, 

En hateceska nakaftat. Kehase mante satoceenan omares. 

Sahokkolicat, Hayorakko mante satoccenicat omares. 

Faccecat enokkewites, monkat nak momare heris ema natece 
witen, onapa ahaka eskerke ocat mahosan nakafteceko tayen oma, 
em awolice estomosen nakaftecetayat momecet omares. Momis 
nakafteta hamkat arahka netta palen hokkolohkakat hoyane 
apoyekotayet omares. 

Set. 8. Ekantacka ofa este apokatet estaman Faccecka coko 
liketayat eskerkoecakepet omares. 

Set. 9. Este-naorka en nakaftetan eskerkoehoecet omen nakaf-
hoteto atekat, hathayatke hase akerka ostapakat mahosan Facceca 
alicecet omares. Momen oponaye hoce sehokatet akerra oh fac-
can oketan apohet oh atalayetan maket on omat, ma akerra eyacat 
em oh hoeh-hokare komet ahaka acak aye heckoecka komet acey-
allet omis alakepekot omaten enke kawapet kerkoecet on omat, 

este awahece kot, Faccerat Cerak oh kkakan lapken atoten akerra 
salaf koecet resyicet omares. Momen akerra estomet estan rapet, 
monkat estemehkis aret omet oh faccet on omat pale cahkepet 
rokafket omares. Momis akerra ma oman hopohoyis hechoye-
kotayet ontomaten pom ekana ofan hoeret omesasa-cokan omen 
omat, netta-cako sopakeko netta cahkepen emetek tanehcet 
awahecet omares. Momis momece sahokkolat hoyane cicekot 
omares. Momet estometo estomis netta palat hoyane em ehake-
kotayet omares. Awahecate ma nettat pokat hatam nakaftet nak 
afasteta ayecicet omares. Momis afekhonnicka kome apohka 
hayarane heya eskerka hakat es ohfacken apokan hayet omeko 
atekat apohka hayeto estomis emehakekot nak afasteta ayecicen 
faccecet omares. 

Set. 20. Facceca estomet heya ahakatot ahaka estometo es­
tomis acakayekon este nakaftecet omatet omatet, elkaomis, mon­
kat nak afolotkesko tayosis esen tacket omekot oman omatet oh 
kerket on omat, em mattet omen, oponayecet en wikata ossihocet 
omares. 

Set. 11. Cerak-ohkaka estomet Facceca atotketa eman mom-
ayis kometis monkat komeko estomis celayekot oh hoyanecicet 
on omat, en wiketan ossihocet omares. Momen ahaka heyatot 
monkat este en wiketa Faccecka alace sehokat hamkatekis mome-
cas kicet monkat oh atotket lakseta este enke es kawapepoecesa-
set on omat este enke kawape laksalke em ahakan ehalatepoecet 
omen, erne mahosat enke kawapet lakse etapomosen ahaka esce-
lahoyet omares. 

Set. 12. Este estomet enke kawahpet nak kerkoecet omat lak-
setan oket ohfaccet on omat, pale cahkepen rokaf hoyet omares. 
Momen ma ateken este maskoke em ekana ofa en wiketa hakekot 
omet, akerratis here orekot omares. 

Set. 13. Este estomet nak oponayecka Facceck homan afaste-
tan komet on omat, Faccecan oh ahyet eme yacka en kerkoecet, 
akerralke estomaken eyacat ehocef hoka emet, estataken oponaye-
ceta eyacet on omat, ehocef hoka omalkan emet omares. Mo­
men Cerak-ohkakat em atotketat omen, este oh-hoehhokat atekat 
en kerkoecen nakafteta orof eroricet omares. 

Set. 14. Etoponayecalket ekantackan etem a tehkekot on 
omat oponaye hocorane este hoerat em ekantacka ofa Facccca 
likat ehoman oponayecka kawapet omares. 

Set. 15. Este oponayehoce hoerat here eme tetakepare tat 
Faccacat heren enkerkoecet estimat oponayecaranet omen, nake 
oh faccan oponayecaranet omat enkerkoece alket omares. Mo-
men estoponayecatot, oponayehocat tot, akerralke esyomat omal-
kan nakafteta oraranat netta palat oret ahoske monken enkerkoce 
poyet omares. 

Set: 16. Momen etoponayecalke omalkan enkerkoehocet on 
omat omalkat etehecet omeko estomis facce hocen hoyanet 
Momen follekatet faccehohce aye netta pale hokkolat hoyaneko 
monken seokepka heren ocen omatetot Faccecan enkerkoecen 
omat hatam em etektaniken em oponayehocet omares. Momis 
man momecekon omat faccehpen hoyanepet omares. 

Set. 17. Este en wiketa ekantacka atehtekat ahaka ayecickat 
en yekcet omen, Ekanwarke hamkatekis, monkat omalkatis 
anickan Faccecat oh hoeket on omat Faccecalke yekceta ocet 
sestemani ce alket omares. 

ESLIKE-RAKRAKAT IV. 

NAORK.ALKE EM AHAKA. 

Esl ike I. 

Este eleca. 

Set. i . Este momehecac kometis, monkat ahaka acak ayekis 
este elecewites, momen hatam nak faccekis celayet saret este ese-
lece sase wites, mat momet on omat, Este eleckan e em matteci ce 
saset omares momen oh faccen omat rahet etoh wakechoyet 
omares. 

Set. 2. Este estomet este halwecet, monkat em acahnet ahaka 
anrapen esten elecepoecet on omat em mattet omen, ohfaccen 
omat rahet elehocet omares. 

Set. 3. Este estomet ahaka en lapat ke este elecka anicet, 
monkat acahnet, monkat nake facceko celake anicet, monkat 
acahnet hoeresase maketekis este elehocewites, ma este mome 
hoerat este elecat omares momen oh faccen omat rahet elehocet 
omares. 

Set. 4. Este estomet ahaka en lapatken es nekeyet, Este ahaka 
acakaye hoerepetis, enatot, monkat en hesaketato estomis en ya-
mahke taye ont omen ma este e em anicepet este en nokkicet, 
monkat este lece to estomis ahaka sestemerrihoeekot omares. 

Esl ike II. 

Este anattecka. 

Set. i . Este estomet ahaka acak ayekon esnekeyet este en 
nokkicet omen, ma en nokicat nake sem anttecetaye oret on 

omat, ma oma en nakafteta ehoman opo naye hocen oh faccen 
omat nake yamahkat en rahka oren en feket omares. 

Set. 2. Este estomet heya onapa ahaka ocat es oh faccet omen 
feketan ocepekot on omat atotket es oh facecet este ayamahke 
horan en feket omares, momen atotkepekot on omat rokafka pale 
cahkepet en hecket omares. 

Esjike III. 

Horkopa, 

Set. 1. Este estomet ahaka acak ayekon nake ocephoyat esten 
horkopet, monkat estapenkalecet e enakoecet on omat horkopat 
omares. En hateceska oh faccat pale cahkepen era natalken 
rokafhoyet omares. Sahokkola ohfaccat cokpe hamken, Satocce-
dat ohfaccen omat rahet elehocet omares. 

Set. 2. Este estomet este halwecet, monkat oh tohken horkop 
hoyet on omat, ma este, este horkopa etapomosen ahaka es cela-
hoyet omares. • 

Eslike IV. 

Akerra-laksa. 

Set. 1. Este estomet enke kawahpet akkerra haket omatet 
laksetan es kerkocet omet, oh faccen omat enatalken pale cahke­
pen rokafhoyet omares, ma ateken ma este este en wiketa hake-
kot, akerratis herekot e hoericet omares. 

Set. 2. Este estomet akerra haket ont omat lakiset oh men este 
nake oponayecepe hoerate nak esen yamahket no omat, onapa 
ahaka sestemerihocarane esen kerke ocat en heckat talkekon este 
nake esen yamahkat en rahka etepakocke heren en feket omares. 

Set. 3. Este estomot akerra haket ont omat lakiset oh men ma 
omecicen este eme natis ahaka esen nokkihocet omen oh faccet 
on omat onapa Setentacke hathkat ofa ahaka seste merrihocares 
make ocat en heckat talkekon heya este oh lakse horat akaka 
estomen es oh hecet oponayecet omhoyen oh lakset omaten omat 
mata ahakan es ce lahoyet omares. 

Eslike V. 

Nak esten nokrica. 

Set. i. Este estomet coko apokephoyetis, monkat apohokekis, 
coko estomepeto estomis epocase em akasamekon en nokricesaaet 
on omat, nake naorkat en rahka ore heren fehken cokpe hamken 
oh faccat atekat rokaf hoyet omares. 

Eslike .VI. 

Enahamke etepayalke. 

Set. i. Este-maskoke en tasekaya etepayat atekat ecata ham-
koset omaten epaye saset on omat, ahaka acak ayekot omares. 

Set. 2. Este-maskoke estomet ecata acakaye enahamken ete-
paye saset on omat oh faccat pale cahkepen rokaf hoyet omares. 

Eslike VII. 

Este en wiketa anarpeta. 

Set. i. Este estomet este en wiketa em atfctketa celayepe oh 
hoerepe maketeken a anrapoecet, ayamah ket, monkat en nokki-
cesaset omet oh faccet on omat momece ate kat pale hokkolen 
cahkepohkatat sen nacomekon cokpe hamkatew hoyane kon Fac­
cecat estaman em millen omat rokaf hoyet omares. 

Eslike VIII. 

Este en wiketa este en wiketa toko anarorkat. 

Set. i. Este en wiketa este estomet en nak afasteta eren hoyane 
cicet este anaorket monkat en nokkicet on omat oh faccat atekat 
ma este ayamahkat catokonawa pale hokkolen cahke pohkakat a 
en yopaklatkekot, cokpe hamkat hoyanekon Faccecat estamat 
tayes komen omat en feket omares. Mohmen en wiketa ossiho-
cet omares. 

Eslike IX. 

Nak ayamahka. 

Set. i. Este estomet efatis apoe ka estemen, nokkicepoece 



MOMET AHAKA-EM-PATAKA. 2? 

wites, monkat mehcackomet nak eocephoyat, estemayamahke-
wites, monkat Talwa-alke nake ocepatis ayamahkewites, man 
hamkatekis mecesaset omet faccecka ehoman oh faccet on omat 
en rahka ore heren feket omares. 

Eslike X. 
Set. i. Este estomet mehcac komet nekeyet, monkat nak 

maket saret, Coka mahaka, Mekosapka, Talwa-alke en nakafteta, 
momet ahaka emeleca este eme tohkalketa haye nakaftepatis, 
momet ahaka acakaye este ete nakafteto atekat es naoricet ome-
kaxes. Momet este ehote apopokepattis oehome wiyat omekot, 
Haktarka cokot omekot, Etohkaka cokot omeko atekat matapo-
men naorihocekot omares Este estomet heya ahaka e em matte-
cicesaset omet oh faccet on omat pale cahkepen rokafhoyet 
omares. 

Eslike XI. 

Nak faske sareta. 

Set. i. Este estomet Ahaka manica tot, monkat Cerak ohka-
kat omeko atekat nak faske este lecetayat, Tapoc kocetis, Eslaf ka, 
eslafkocetoko atekat Este nakaftepat esfolhoyekot omares. Me­
kosapka omis, nak afasteta este nakaftatis, Etemarkatis, Talofa 
ofatis, opankatot, Pokechetatis, Faccecalke este nakaftecatis 
Talwa-alke nakaftatis estamato estomen nakaf hote to estomis, 
efacecicepe este etenakateto atekis nak faske ma omat es folhoye-
kot omares. 

Set 2. Este estomet heya ahaka eskerke onapa acan kacet on 
omat, Cerak-ohkakat yekceta ocet nak faske este konahet e ena-
koecakepet omares. 

Set. 3. Heya ahaka hake ocat, este esta ayepe nene taleme 
wakke tayat etehoyanece follepat nakafteta ma omat afacceto 
estomis nak faske konahohekot omares. 

Eslike XII. 

Netta Cako nak wiya. 

Set. 1. Esnesa este estomet, Este-hatke tot Este-maskoke to 

4 

estomis, Heleswatot, monkat este ela esherickat omeko atekat, 
netta-cako en netta ofa nakoce wihoyekot omarts. Esnesa estomet 
heya ahaka kacet oh faccet on omat, Catokonawa cokpe hokkolen 
feken, Talwa-alke en catokonap hoten oh ceyihocet omares. 

Eslike XIII. 

Coka mohlokpat en haweca. 

Set. i. Este-roaskoke en tasekaya este estomet, Cokatot, naketo 
estomis, esem oh lokpihocet omaten momecas kihockot omaten 
estemen hawecet on omat naorket omares. Momen oh facce ate­
kat este horkopa em ahakan safashotet omares. 

Eslike XIV. 

Oce mape ayamahka. 

Set. i. Este estomet ocecapko mape toltet, tolekis ayamahke-
saset omatet emette emeyacat omatet oh faccet on omat, eto 
arahka catokonawa pale hokkolen cahepohkaken feket omares. 
Catokonawa palatet oh kerkoce este hoeran oh ayen erahoskat 
catokonap hoten oh ceyet omares. Momis heya ahaka esataw 
hoyeto estomis ehe laksece saset on omat, Cerak ohkakat salaf-
koecet Faccecan es oh apeyen ma ehoman en faccet omares. 

Eslike XV. 

Hopoteceta. 

Set. i. Este estomet Otawaskoce netta en hateceska ateke 
ayecice Tasahce rakko netta en hateceska erorat em ofa hopotecet 
omet oh faccet on omat catokonawa pale hokkolen feket omares, 
en nakapat ohkerkoce este hoeran oh ayen erahoskat Talwa-alke 
en catokonap hoten oh ceyet omares. 

Eslike XVI. 

Este nak eshece onayekat 

Set. i. Este estomet nake en rahka ocen eshecet ont omatet 

epocase hecepare oh facca kerkoecekot omatet oh faccen omat 
este horkopa em ahakan es celahoyares. 

Eslike XVII. 

Este en wiketa oponayecka. 

Set. 1. Este en wiketa atekat, naorketa estomen, monkat nak 
facceko estomen celayet omen atawka enhaket on omat, ma 
atawka es haketo atekat Tasta nakalke en coko ofan en wakkat 
omares. Momof ma cokot etemaret oponaye hoce taye e once 
tohaks ? Maketan faccecet omares. 

Set. 2. Ma coko hamecat etemarat etekalke toccenat, hokkole 
oret oponaye hocetayen oh kawapen omat, momosen ma coko 
hamecat asossen este kolapaken Kamete melleta hayet omares, 
ma Kametet oponayecka etetakoecet mata en cokon oh folecicet 
omares. 

Set. 3. Momen ma Kamete es oponayecka etetakoece ocat 
oh akasamkat haken omat, ma coko hatam este mata coko 
asossen Kamete kolapaken hahyen mat estoponayecalke omet er 
sehohket ma oponayecka hamkat, Mekkake en coko ofan esce-
hyet oponacka ma ofan kawapet omares. 

Set. 4. Este en wiketa estomen es oponayecka etetakoe hoceto 
atekat, ma este en wiketa em etektanecet netta oponaye hocara-
nat heren en kerkoe hocet omares, momof e ete- takocepet 
omares. 

Set. 5. Este en wiketa es oponayecka Tastanakalke ehoma ete 
taketo atekat Mekkalke en coko afan faccet omares. Mekkalke 
nak ma oman afastaranen omat, Facceca halwalke hamket, Mek­
kalke akerra acakayetot nak facca acakaye heren etem apayecka 
sekon facceceyares ma kaken enke kawapepoecet omares. 

Set. 6. Mekkalke coko hamecat este en wiketa en faccecaranet 
apoken omat, yekceta ocet akerralke ateloyet, momet naken 
estomaten nak faccosen es hecetayen omat yekceta es nekeyet 
apoket faccecet omares. 

Set. 7. Este en wiketa oponaye hoce atekat Mekkake em oh 
likat, em oh liketa oh liket en fayaten faccecaket omares. 

Eslike XVIII. 
Akerra folotka. 

Set. i. Este ehiwa etepake kakof horkopakatet omaten, ete-
kapake witen, hamkateket onayet on omat, ma onaye hoerat este 
merrihocekon, oh onahoye este hoeraten este horkopa em ahakan 
es ce lahoyet omares. 

Set. 2. Este estomet onayet omatet, etohkalket nak faccekon 
celayakatet omen oh kerkoe cet on omat, oh hayayice onaye 
hoerat ma naorketa emahaka escelahoyekot omares. 

ESLIKE-RAKRAKAT V. 

COKA MAHAKA. 

Eslike I. 
Coka mahaka lopocke. 

Set. 1. Catokonawa cokpe rakko cokpe hokkole, cokpe rakko 
pale kolapake cahkepohkake, cokpe hamke pale epake cenapoh-
kake ($275,168.00) Enrakraka Este maskoke arahka en Heat oh 
honta heckat atekat coka mahaka en catokonawat omares, mo­
men ma es ahecka coka mahaka lopocket pale hokkolen cena-
pohkat este maskoke em ekana ofa ocet omen, pale hokkole 
hamkon talakatet este cate en hopoetake hecaranat omen kola-
pakatet pocasseko hakate este maskoke en tasekaya sehokat en 
hopoetakoce es akerrickat omares. 

Set. 2. Coka mahaka lopocke atekat ma oh afasta hoerat 
emelecan ayet omen mahayalke omis mat melleta hahicen ma 
enke ofan sehoket omares. Momen ohrolop omalkan osta en 
coko peret esahecet omares. 

Set. 3. Mahaka lopocke oh afasta yekceta ocet mahaka coko 
arah raka este toccene alken ohakete caranat wiketa hahicet 
omen, ma este toccenat em atotketatat ma haya heren mahayen 
omat aketecet estoh momosen atotka eskerka coka en satet, ho­
poetake heren esahecicet hopoetake faccakeko mahis apaken 
omat es ossicet omakares. 

Set. 4. Ohrolope omalkan Talwa-alke nakaftofat coka heceta 
esneska catokonawa fayecicet omen ma oh afasta hoeratet coka 
esneset heren em oh awahlet omares, momet coka ma hocef hoka 
hiyomakan neset omares. # * * * * * 

Set. 5. Mahaka lopocke oponayece ahaka ohrolope hamke 
makat hase palen oket omares, alicecat Otawoskoce netta en ha-
teceskan omet Kacohase netta respoyan ateket omares, momet 

ostet oketa etekapaket omares, tekapake en hateceskatat, otawos-
koce netta i alicecet Ehole netta 15 reshoyet omen, Etekapake 
sahokkolatet Ehole netta 16 alicecet, Rafocose netta respoyan 
ateket omen, Etekapake satoccenatet Hotale hase netta 1 alicecet 
Tasahce rakko netta 15 respoyet omares. Momen Etekapake es 
ostatet Tasahce rakko netta 16 alicecet Kacohase netta respoyan 
ateket omares, hase estomakatet ohrolope hamecares make esker-
ke ocat em ofa netta cako cose netta cakoce tepakat sapa kekat 
apalwa omalkan coka ma haka nettat omares. Ohrolope hamkat 
arahka coka ma hayalke catokonawa cokpe osten en fehoket 
omares, mahaka en catokonawa a ossen. 

Set. 6. Estama este apoket coka ma haka en hoeraren opohka 
oh afasta hoeran en ha yet ont omaten mahka coko cakcahecat en 
solke oma lecekot on omen, hopoetake pale hokkolen oces maket 
on omat mahaka en cakhecet omen hopoetake pale hokkolen 
salicecet omares. 

Set. 7. Mahaka coko lopocke estomet ma haye ayecicet hopoe­
take pale cahkepohkakat sen nacomen ma hayen netta cako hok-
kolat oricet omet Oh afastat en kerken omat ma mahaka es ham­
kat afekhonnicet omares Momen este toccene oh aketecarane 
wiketa hahoyate ahece sehokatet hopoetake pale cahke pohkakat 
orekon mahayen netta cako hokko lat oret on omat lapecicet oh 
afasta hoeran en kerkoecet omares. 

Set. 8. Coka hecalke eckalketot afastalketo estomis coka 
hecakate oh aketece asehokat emakasamet omekon omat fekhoni-
cekot omares, momis momar heret omen omat nomat eoh kerkoe-
caket omares. 

Set. 9. Etekapake oste ahaka eskerke ocat hamket respoke 
atekot ma ha yat coka hahyet eskerkoecat netta nacomen mahyet 
omen coka estomakan mahayate, nacoma ket coka estomakan 
hecakate eskerken, netta nacome setetayet hecaket, netta naco-
some cicakat, omaltohkalkat netta nacome hecakat eskerkoecet 
omen oh aketecalke sehokat tayen os maket ensatet omen oh 
afastan coka oh totet omares. Momen oh afasta heya coka 
Talwa-alke nakaftof en wakecaranet omeka hericehpet ma acak-
ayen coka hahyet hiyomen atotket omeka catokonap escawka 
hayomen eyaces kicet Talwa-alke em mek kon oh totet omares, 
heya oh afasta en nak cokat Talwa-alke em mekkon eren wakkof 
ma cokan afekhonnicehpet ayoposke catokonap es cawkan em 

ossicet omares. Heya coka hahakares make ocat estomakoset 
omaranen omat es hotophoken oh afastat hahicet ocet mahayalke 
awahlen man es oh facficet omares, raomen momare heren omat 
Talwa-alke nakaftof catokonap es fihoecka ha hicaten ocen ma 
acakayen sem ossihocet omares. 

Set, 10. Ohrolope otnalkan oh afastat Talwa-alke nakaftof e 
oh kerkoecet mahaka nacomen mahahoyen etehoyanat, momet 
catokonawa estomosen oh fekat estomaket pake aye cicate ker­
koecet omares, momet oh fekate atekat coka ayoposke afek hon-
nicate etelike heren setetayen wakecet omares. Momet en rak-
raka catokonawa eskerkoce ocat hoyane ahoere hayekot omares. 

Set. i i . Talwa-alke mahaka coko lopocke oh facca catokonawa 
sossicka eskerkoecate yamahke ko erahosketo atekat ohrolope 
eren hamke ayaranat oh faccan oh hecihocet omares. 

Eslike II. 
Mahayalke oh aketeceta. 

Set. i. Mahayalke oh aketecalke taranat mata oh afastat hamken 
este eta toccenet apaket omares. Talwa-alke em mekkot wiketa 
hayet omen feketa sekon ohrolope osten sehoket omares. 

Set. 2. Mahayalke oh aketecalke -Mahayalke en nakafteta 
omot sehoket omet mahayalke apohka hayeto atekat okmolken 

nakaftet omet. Mahayalke coka hiyomakan * * * 
kerraket on omat heren oh aketecet man kerraketon he cof talket 
mahayetaye ores maken coka awahlet omares, momen oh atala-
kat Este hatke en nakcoka to atekat estomen acoh aketecakes 
maken omat heya es kerke ocat en lapatketo estomis oh aketeho-
cen heren kerrepeton omat man keretos maken coka em oh sat-
hoyet omares. 

Set. 3. Heya aketecka haye coka etnat em en rahecekot omares, 
emenrohect omet oh faccen omat en wiketan ossihocet omares. 

Set. 4. Coka ma ome em hoyat ohrolope hamkose arahkan en 
ha hoyet omares. Momen coka ometayet os kome en ha hoya-
rane ocan oceko atekat mahayare oh afasta palekotayet omares. 

Eslike III. 
Mahaka Rakrakat. 

Set. 1. Talwa-alke em mekkot yekceta ocet Mahaka coko rak 

rakkat esarafrrakin este cah kepe alke wiketa hayet omares, folle 
hamkatet Talahasse mahaka coko asehokaranat ton folle hamkat 
Oktah hacce likat asehokaranan oh aketecalken sehoyet omares. 
Heya este cahkepake wiketa hakat yekceta ocet Meko sapalke 
estama sehokat ayecicaranen eskerkoehocet on omat man eten 
facceta hayet Talwa-alken yen wakecet omen em oh akasamet 
monkat ema hericen omat mat elen facceta wakket omares. 

Set. 2. Folle hamecat este toccenet nakaften omat nak afas-
tayet omis orekon omat awahet apalwan em ehaket omares. 

Set. 3. Emoh liketa oh likat estofan nakaftakes apalwat toc-
cenateket kicen omat nakaftecet omares. Momen Estacakon 
mata oh afasta hoeran tepakat nakaftat apaken emapayecetan 
komaket on omat en sehoketa omeci cet em etektanecet omen 
apaket omares. 

Set. 4. Talahasse Oktahace ma haka coko sehokat oh afastalke 
sehokat ohrolop omalka Talwa-alke em e oh kerkoecofat apaken 
hopoe take en solke estomosen em ahayen ete hoyanat, momen 
nacomet netta yamah katen omat nake omecicen ornate eskerka 
apaken kerkoecet omares. 

Set. 5. Oktahhacce mahaka coko likat hopoe take ecke mele 
nacomet apoken omat oh aketecalke seho katet accosake en hec-
koecen ayen Talwa-alke nakaftof kerkoecet omares. 

Set. 6. Oktah hacce mahaka coko likat este estomet em acol-
kat ohrolope palen toccenohkakan orekot omen, monkat coka 
nahatke enake alicecka oh onayet omet ahonkat ka salicecka 
maliketa cahkepan kerret omeko atekat eceyekotayet omares. 

Set. 7. [Oktah hacce mahaka coko likat esteten faccatet nahatke 
emponaka coka eslikat of an oces.~\ 

Set. 8. Talwa-alke ahaka hayat. oh aketecalke tste cahkepet 
Wate Kocman. Tewe Pensen, Cane Lete, Tamas Kanatka, He 
ne ho ce esyomet wiketa haket os, ma este cahkepatet Oeaksom-
kalke mahaka coko rakko hayarane ocan afas takaranet os. Mat 
eten facceta estomen hayen omat ma acakayet omares. 

Oh atalake ahaka hakat Talwa-alke Em-mekkot yekceta ocet 
heya este cahkepe wiketa hakat en wiketa tektanecewiten omat 
es oh facecet omares. 

Set. 9. [Este hatkoponaka ahaka eUikat ofan Ocaksomkalke 
este ten faccate es kerket omes.'] 

Eslike IV. 

Hopoe take nahatkofa coka hece apokat. 

Set. i. Talwa-alke en catokonap afastat hopoetake nahatkofa 
coka hece apokat afastet omares. Momet catokonawa ma oh 
facca eskerke ocat em ete wahlet safastet omares. 

Set. 2. Hopoetake nahatkofa apokat epaket oh kalalke em« 
leca mahaka coko sasan soh ceyares. 

5 

ESLIKE RAKRAKAT VI. 

TALWA AI.KE EN CATOKOV AW A 

Eslike I. 

Talwa-alke ahoere en hahoyat. 

Set. i . Horre ofa atecice Tohkeleska eten herka hahoyate oca 
alakoecat em ofa Talwa-alke ahoere en haye este hamkoset ana 
come to estomis es sehokatet on omat Talwa-alke en fekekot 
omares. Momis ma netta otawoskoce netta 13 ohrolope 1865 a 
em pal hamken ahoere hakatet on omat Talwa-alke em ahoeret 
faccat omares. 

Set. 2. Momis este hoericepate, momet eten fekakepate sasat 
ha la tekot omares. 

Eslike II. 
Catokonap es cawka oh feketa. 

Set. 1. Catokonap afasta catokonap es cawka eta oh fekeko 
monket Otawoska rakko netta 23 ohroloae 1879 oreko monke es 
ossate taten oh feke poyares. 

Set. 2. Onapa eskerke ocat acakayen catokonap es cawka fe-
kepoyof erahoskat, em acole acak ayen etecak ayecet ohfeket 
ayecicares. Momis catokonap es cawka em acole etecak aye feke 
ayecicof, epocasaket asawepekis mome sasen omat era awihekan 
eren feket ayecicares. Mont omis heya ahaka hakat coka 
hecka en catokonawa es ossihocat sema nattecekot omet hatam 
homan fehokares make oh satketis catokonap sossicka eskerkoe-
hocet omes ma omat heya ahaka ha la te kot omares. 

ESLIKE RAKRAKAT VII. 

ESTE MASKOKE EN T A S E K A Y A MATOKAT T E P A K A T . 

Eslike I. 

Este-maskoke tohhaks? Kom hoye sasat. 

feet. i. Este estomet este maskoke em ekana ofa tokon likepet 
omatetatet este maskoke en tasekaya toyayet omes maket eopo-
nayecet on omat, este maskoke ecata ahonapse ayecice eresostat 
hoyane kot omet Facceca ehoman faccecen omat talket este mas­
koke ore haket omares. 

Set. 2. Este omalkat, Talwa-alke Tasekaya- hayate. atekat, 
momet Nalaste Etenfacceta 1866 Este maskoke hayate sasat 
etohkalkat, Este maskoke en Tasekaya ore heret omares. 

Set. 3. Este estomet heya ahaka onapa eskerke ocat emelecan 
este maskoke en tasekayat oyewitayes makis hoere saset on omat, 
Faccecka cokon oh ahyet Este maskoke en honapseta acakaye 
tasekaya sehokan akerra hayet omet faccecen omat talket tase­
kaya haket omares. 

Eslike II. 
Este Tasekaya hahoyate sasat 

Set. 1. Heya eleca este hocefhoka eskerka ocat, Este maskoke 
en Tasekaya haket os. Monka este maskoke em ahaka em ele-
can sehoket, momet yeckceta tot nak eme tektanketa tot este 
maskoke estofis matate sehokat etapomen se hoket omares. 

Robert Childers, Joe McGilbra, 
Daniel Childers, Old Sutum, 
James Childers, Morris Sancho, 
Napoleon Childers, Mary Ann Bittle, 
Josepine Childers, Dick Grayson, 
Louis Childers, Nina Grayson, 

Diana Grayson, 
Richard Grayson, 
Delsey Grayson, 
Hannah Grayson, 
Moses Grayson, 
Savier Grayson. 
Mary Grayson, 
Maryanna Grayson5 

Josh Grayson, 
Michael Grayson, 
Dolly Grayson, 
Sandy Grayson, 
Fannie Grayson, 
James Bay Grayson, 
Samuel Grayson, 
Jack Grayson, 
Aaron Grayson, 
Julia Grayson, 
Luveney Grayson, 
Benton Grayson, 
Daniel Grayson, 
Valintia Grayson, 
Rachel Grayson, 
Menervia Grayson, 
Alice Grayson, 
Lizzie Grayson, 
James Hawkins, 
Robert Drew, 
Marron Drew, 
Annie Drew, 
James Drew, 
Samuel Drew, 
Alex Drew, 
Sandy Strawng, 
Peggy Mcintosh, 
Thomas Hawkins, 
Jacob Barrett, 
Racey Drew, 
Bill Drew, 

Johnson Drew, 
Celia Drew, 
Nellie Drew, 
Dick Drew, 
David Drew, 
Peter Drew, 
Abb Nivins, 
Tillie Grayson, 
Mitchell Grayson, 
Morris Grayson, 
Joe Giayson, 
Leah Grayson, 
Celia Grayson, 
Abram Grayson, 
Amanda Grayson, 
Sharper Grayson, 
Pennany Grayson, 
Caroline Mcintosh, 
Fannie Mcintoh, 
Calter Mcintosh, 
Warrior Mcintosh, 
Old Man Dean, 
Nancy Dean, 
Elias Dean, 
Pina Perryman, 
Edward Johnson, 
Fannie McGilbra, 
Mariah McGilbra, 
Harriet McGilbra, 
Jim McGilbra, 
Sarah McGilbra, 
Julia McGilbra, 
Luke McGilbra, 
Patsey McGilbra, 
Dolly McGilbra, 
Nero McGilbra, 
Robb McGilbra, 
Lizzie McGilbra, 
Eliza McGilbra, 

Billy McGilbra, 
Ben McGilbra, 
Jack McGilbra, 
Nancy McGilbra, 
Lizzie McGilbra, 
Amy McGiblra, 
Thomas McGilbra, 
James McGilbra, 
Kezziah McGilbra, 
Betty McGilbra, 
Jimmy McGilbra. 
Suzki McGilbra, 
Juda McGilbra, 
Monday McGilbra, 
Jake McGilbra, 
Tinne McGilbra, 
Stephen McGilbra, 
Joe McGilbra, 
Israel McGilbra, 
Cintha McGilbra, 
Jimmie McGilbra, 
Mollie McGilbra, 
Cookie McGilbra, 
Vircie McGilbra, 

Quash McGilbra, 
Abe McGilbra, 
Lany McGilbra, 
Rina McGilbra, 
Rosa McGilbra, 
Lizzie McGilbra, 
Jimmie McGilbra, 
Philisa McGilbra, 
Maria McGilbra, 
Rentie McGilbra, 
Susie McGilbra, 
Henderson McGilbra, 
Marye McGilbra, 
George McGilbra, 
George McGilbra, J r , 
William McGilbra, 
Ereen McGilbra, 
York McGilbra, 
John McGilbra, 
Darkis McGilbra and 

four children, 
Anna McGilbra, and 

one child. 

EsKke III. 

Este m askoketoko hoktake epaye sasat. 

Set. i. Este este-maskoke toko hokte paye pom ofa sasat, mo-
met hopoetake maskokalkoce oce sasat em etektanken yama 
ekana ofa apokepet omet, Ekan, Taleme, tepakat toko yama 
ekana ofa nake seaface cihoce sasat matapomen seafastet sehoket 
omares, mont omis en hoe retat heret omen, momet Mekkot co-
kan emetalken fekhonnet omares, mat monkot on omat ossihocen 
cokotis nake atotketa ha hi catet on omat wiyekot wiket osset 
omares. 

Set. 2. Heya ahaka acak ayen hoeresaset on omat Talwa-alke 
em Mekko yekceta ocet coka Pamet sera ossicet omares. 



4o ESTE-MASKOKE EM AHAKA, 

Eslike IV. 

Tasekaya to kat. 

Set, i . Este maskoke en tasekaya toko atekat, momet Pamet 
oceko atekat yama ekan ofa likeko tayet omet, yama ekana ofa 
nake epocaseko tayet omares. Monka este maskoke en tasekaya 
toko este estomet Pamet ocekot omatet yama ekana ofa atotketa 
omis hahicet on omat Talwa-alke enake haket omares. 

Set. 2. Heya ahaka hakat este Este-maskoke hokte epaye 
sasat sen tackekot omet, Etenfacceta acakaye este yama ekana 
ofa sahokat sen tackekot omares. 

Eslike V. 

Esnesalke. 

. Set. i . Este estomepeto estomis en rakraka L\sen emate nak 
ayecice es sehoketayat atekat, ohrolope arahka catokonwa cokpe 
harrike alken fekaket omares. Momen Cerak ohkakat em ateloyet 
Tahva-alke en catokonap hoten oh ceyicaket omaies. 

Set 2. Este estomet Lisen ocet omet, Este maskoke tokot 
omesaset, momct este maskoke epaye kot omesase atekat, satke 
hokkolat, hoyanat pom ekana en tohophicekot omares, momet 
pahe tacet herice kotayet omares. Momen este ma omat pahe 
emet tacet hericet on omat satke hamkat arahka catokonawa 
palen feket omares. 

Set 3. Este Lisen ocake este maskoke toko, este maskokalke 
epayeko sasat, yama ekana ofa apoeka em apoketa omis hahicet, 
monkat waka hofonetis follicet omekares. Momen este heya 
eskerke ooat omakat heya ahaka kace saset on omat ahaka mam-
calket ma ekantacka ofa hoeratet, Estacakori en kerkoecet, ma 
este Lisen em afek honnihcet yama ekana ossiras kicet omares. 

Eslike VI. 

Metke letka anaka ekan palka. 

Set. i. Maskokalke este estomet metke letka M. K. & T. ho-
cef ke wakkat em akerka toccenat em ofa liketa ocetot ekanatis 
epocaseto atekat Este-maskoke tokat em palekot omares. 

Set. 2. Este-maskoke este estomet, heya onapa ahaka hakan 
kace saseton omat, Cerakohkaka en kapetanet catokonawa cokpe 
hokkolen fekepoecet, Tplwa-alke en catokonap hoten oh ceyicet 
omares. 

Eslike VII. 

Apoeka este maskoke toko enake. 

Set 1. Este maskoke en tasekayatoko Pamet oce yama ekana 
ofa kpokat atekat, se atotkat sen hoyanat apoeka yama ekana ofa 
follicekot omares. 

• Set. 2. Ahaka manicalke yekceta ocet este ma omesasat ahaka 
em etektanecat sen hoyanen ocet on cmat netta pale toccenen 
em etektanecet es ossicas kicet omares. Momen ma netta em 
mellan es osseckon oketa hoyanen omat, Yekceta ocet Estacakon 
en kerkoe cet omares. 

Eslike VIII. 

Apoek' atohkalke. 

Set. 1. Tekse ekana. Akensa ekana Oecate en wahala likat . 
tepakat esosse waka, cerakko tepaka yama ekana es ropotec hoy-
ekot omares. Tasahce rakko netta 15 ateke aye cice Otawoska 
netta 30 erorat ohrolope omalkan estacket omares. Metke letkan 
atehat talket hoyan hoecet omares. 

Set. 2. Cerak-ohkaka yama ekana ofa sehokat mat em atotke-
tat omen onapa ahaka estacke ocat an rapen apoeka ekana ascey-
en omat an rapet yes folhoecet omares. 

Set. 3. Talwa-alke Em-mekkot yekceta ocet es tomecet es em 
a payecetayat momecen heya ahaka hake ocat en yekce es oh 
facken afas hotet omares. 

Set. 4. Apoeka atohka estomet apoeka enake tokon estem 
apayet omet, akerka hamkat hoyanen esayen afachoyet on omat 
apoeka atohkat eka arahka catokonawa hamket feket omares. 

Eslike IX. 

Estacako. 

Set. 1. Este-maskoke em Estacako Estacako-hote em anaka 
eto estaman komepat hopoyepet omares. 

Eslike X. 
Este tnaskoketoko eto warat. 

Set. i. Maskokalke tokat este estomet yama ekana ofa eto 
waret wiyekot omares, ahaka ocakat acakayen atotket omeko 
atekat, Momen este estomet heya ahaka kacen omat Estacakon 
en kerkoehocet omares. 

Set. 2. Ahaka-manicalket heya ahaka em ekansatka ofa kac 
hoyeto atekat, eto «es takonahet oh hoehket wiyet. catokonawa 
heckat pa sent palen cahkepohkaken ossicepet era hoskan Talwa-
alke en catokonap hoten oh ceyicet omares. 

ESLIKE RAKRAKAT VIII. 

APOEKA. 

Eslike I. 
Apoek-sencoka. 

Set. i. Este maskoke atekat estama ekantacka ofan apoeka 
follicet on omat, ma ofa Facceca likan apoeka sem en coka en 
kerkoecet omares. Facce-calke ma oma eskerka acayecet ocet 
omares. Momen Faccecalke omalkat apalwa Faccecalke omalkan 
apoeka sen coka estoh mo mossat eten kerkoecake alket omares. 

Set. 2. Sen-coka estomet heya acak ajen eskerket omeko ate­
kat mat ma este enaket omen esfacce cake taye orekot omares. 

Eslike II. 
Apoek-somka. 

Set. i. Apoek somkan este estomet eshecet on omat Kapetane 
mata ekantacka ofa hoeran en hecka, en coka, makerka omis, es-
kerken en kerkoecet omares. 

Set. 2. Kapetanalke em atotketa tat, apoek someca en kerkoe 
hocat atekat eskerka es ossicen ayen hase epakat oren omat oh 
hoehket wiyet es feketa tat Talwa-alke en catokonawa catokona-
wa mah hen esyomen cawet omares. 

Set. 3. Este estomet apoek somka es hecet omet, Kapetane en 
kerkoecet on omat apoeka heren ahecicen ayen oh wiyeta orof 
eresoret omares. 

Set. 4. Apok somka wiyaranet eskerka hayep hohyofan epo-
case es hecet on omat, ohfaccehcet waka cerakko tepakat eka 
arahka catokonawa hokkolen, apoeka lopocket eka arahka kan-
satka hokkolen feket akoeyet omares. 

Set. 5. Apoek somecalke ahaka acak aye wihoyeto atekat 
catokonawa heckat teka pake satoccenat apoeka ahecicaten oh 
ayen, erahoskat catokonap hoten oh ceyihocet omares. 

Set1 6. Este estomet apoeka oh wihoyan nesesaset on omat 
este-mekot afekhonnicen ayen hase epakat hoyanof wiyepetaye 
eroret omares. Momen wihoye aye hase epakat eroreko monken 
epocaset es hecet ohfaccecepen omat catokonawa en rakke esto-
moset apoeka ahecicaten oh ayaten omat matapomen apoeka 
nesaten oh follecihcet apoeka akoeyepet omen, apoeka nesate 
hoerat catokonawa en rakke estomet catokonap hote en ceyaten 
omat, era ossicepet omares. 

Set. 7. Apoeka wiyep hoh ye aye hase epakat hoyanepen epo-
case es hecet ohfaccecen omat wihoyof catokonawa en rakke 
esto moset catokonap hoten ohceyaten omat ma talkosen era 
ossicepet omares. 

Set. 8. Este maskoketoko apoeka en somece yama ekana ofa 
heckat heya ahaka acak ayen es halat hoyet omores. 

Eslike III. 
Apoek atohkalke en neseta. 

Set. 1. Este maskoketoko apoeka atohkalke apoeka este en nese 
atekat, coka es neskan emet omares. Momen ma cokat apoeka 
ena hecka, encaka, em akerka esyomat omalkan es oh kerket 
omen,- akerralke hokkolen ocealket eten yopasket omares. 

Set. 2. Apoek es hoyanecalke apoeka en somecet omen, mas-
kokalke hamkatekis palet ateloye poecetan komet on omat eten­
facceta hayat okerralke ocen eten hayet ometalket yekceta ocet 
em a teloyet omares. 

Set. 3. Heya onapa ahaka hakat acak aye akerralke heckarane 
ocat, este en facceta kerkakat omares. Momen heya ahaka acak 
ayekon ayoposket, monkat atotkesaset on omat, apoeka nesat en 
yamahket omen, Etenfacceta estomen hayateto estomis faccekot 
omares. 

ESLIKE RAKRAKAT IX. 

Eslike I. 
Etemarka. 

Set. i. Talwa-alke em Mekko, Aapokta, Talwa-alke coko ateh-
kalke esyomat Otawoskor.e Mante en hateceskan etemarka oh 
hahoyet omares; hiyomen-i-

i. Etalwa arahraket ma netta ofan nakafnatet omares. 
2. Talwa-alke encoko atehkalket em etalwa arahraka en facce-

calket omares. Momis mat sekon omat Etalwa em Mekkot en 
faccecat omares. 

3. Etemarka eskerka hakat, ma netta etemarka respokan apaken 
ehoten sem oh lokpihocet omares. Momis oh lokpeko monken 
em palse coka hakyet Etalwa em Mekkon hamken enke em piho-
ket omares. 

4. Momen hamkan em oh lokpihcet Mekkalke em oh liketa oh 
likan oh tothoyet omares. 

5. Talwa-alke nakaftofat Kameten hayen, mat etemon-talka 
hahihocate en ramricet, hamke Etalwa em Mekko afekhonnicate 
likan etehopayet omares. 

6. Ma Kametet ahonkatka eteta-licares. 
7. Etemontalka hahoyate ahonkat hoyen estat epoyat kerkof, 

Talwa-alke em Mekkot, momepet os maket oponaka estalemicet 
omares. 

8. Este en wiketa heya ahaka em eleca epoyat atekat ma oketa 
aye raforakko netta 5 omof em atotketa eroh sapakle alket 
omares 

Set. 2. Cerak ohkakalke en wiketa respoyarane em meske ofa 
Otawoskoce mante sahokkolican Cerak oh kaka etemarka oh haket 
omares. 

ESLIKE-RAKRAKAT X. 

E N T A L A H O S K E AFASTETA. 

Set. i. Este maskoke este estomet wel hayekot ele saset on 
omat ma ekantacka ofa Facceca likan Este maskokeham kateket 
apohet nak ahoske afastetan kicet omet, aen sehokalke heraken 
ocet, nake ahoske en rahka etepakocken sehalatka hayet en wake-
cen omat, ma Facceca likat yekceta ocet ma este yekceta coka 
emet omares. 

Set. 2. Entalahoske atekat Faccecan este aenkerreko hokkolet 
apaken en rahka hayet omares. 

Set. 3. Ental ahoske oh afastalke hopoetaket sehoket on omat 
naken eyacat en heckoecet, coka heckan apoyet omares, momet 
ema paye cet nake ocat esen yoposkis, wiyis momecet, heren esa-
hecet en fayatet ayececen, eheset, ehiset, monkat acolkan oricen 
esayet omares. Momof ma hopoetake enake enke ema tehohate 
catoko nawa tot apoeka etato estomis en rahka enke empihokate 
oren oh folecicet omares. 

Set. 4. Ental ahoske oh afasta estomet astoh folhoecarane netta 
cakkof nake enke ema tehohatetot, monkat catakonawatis, monkat 
apoeka etatis en rahka oren astohfolecicetan omekot on omat, este 
en wiketat aen sehokalke nake ocan en cawet wiyet komat mome­
cet nake yamahkat en rahka es oh facceci cet omares. Momen 
ma ome asten hoera hakesasatet omatet elesaset on omat enake 
ental ahoske erapokat halatket omares. 

Set. 5. Momis ma omat afasteta apohohekon ayet on omat estat 
este mamartayen Faccecat en hopo yen Sehalatka ahaka acakayen 
en hayen omat mat afastare coka yekceta emen afastet omares. 

Set. 6. Hoktet elet omatet hopoetake ocet omet momet ehe 
ocet omaten omat, ma nake afasteta ma este honanwa tatet em 
etek tanket omares. Momis hopoeta ken etem ocekot omaten 
omat, ena hamke awolicat mimat em etek tan ken afastetayet 
omares. 

Set. 7. Ental ahoske afastalke atekat tayosen erespoyet on omat, 
estoh rakpalat en rahka estomosen omat Pa-sent pale hokkole cah-
kepoh kaken ossicepet omares. 

Set. 8. Honanwat hopoetake ocekot elet oman ehiwfct ocet on 
omat ma hokte entalahoske en narka pan halatet omares. Momen 
hopoetaken ocet on omat hopoetake cawat etapomen cawet 
omares, momis heya ahaka wel oceko este elan oket os. Momen 
ehiwa mit heya ahaka es kerkat omet elet on omat ehe tat mata-
pomen en hecket omares. 

Set. 9. Este en liketa momet nak coko atehka, eshompeta haka 
omis, momet cerakko atotka hamket, wakechoseyapaya hamken, 
Sokha kaya es hamken, nake hiyoman este ocepis em ahoere oh 
facca konahet em ahoere es oh fehokekot omares. 

Set. 10. Ental ahosket solfet ome atekat Ohafasta yekceta ocet 
ahoere nake ahoskan es oh feket omares. 

ESLIKE RAKRAKAT XI. 

ETO CATOKOLKA NAK MA OMAT WIYETA. 

Set. i . Hamkosetot eraeteliketa hayeto estomis Este maskoke 
estomet Eto fokatet fokeko estomis este masko ke tokon emetan 
komet on omat, aen sehokalke herake ocen sehalatka catokonawa 
cokpe rakko cahkepen hahyet, Catokonap afastan en wakehcen 
coka em ossihce talken wiyetayet omares, heya em eleca askerke 
ayecicat acakayen nak celayaranet omares. 

Set. 2. Este estomet heya nake celayeto atekat, Otawoskoce 
netta en hateceska oromalkan enke kawapka eteropotten, Catoko­
nap afastam em e oh kerkoecet, catokonawa estomosen es hayat 
enkerkoecen ma kerkoecat a ossen, J>a-sent palen cah kepohkaken 
Talwa-alke en catokonap hoten oh ceyicet omares. Este estomet 
heya ahaka kacesaset on omat, sehalak'a hayaten em oponayecet 
fekepoecet catokonap hoten oh ceyihocet omares. Ohatalakat 
ma este Faccecka homan naorka omen es halahtet oponayecet oh 
faccecat catokonawa cokpe hamkat sen nacomekon momet cokpe 
cahkepat hoyanekon fekepoehocet omares. 

Set. 3 . Este maskoke estomet eto Ti kihocattot nake etato es­
tomis metkeletka hayalkcn emetan etenfaccetan kometon omat, 
Sehalatka, a en sehokalke herake ocet catokanawa cokpe rakko 
hamken hahyet Catokonap Afastan en wakehcen mat eme tekta-
nehce talken atotketa ahcecet omares. Momet ma sehalatka hayat 
ofa nake wiyarane este ten faccat atekasen wiyit omares, maket 
apaket omares. 

Set. 4. Estemaskoke estomet heya ahaka em elecan, Ti, momet 
naken nene hayalke emeto atekat arahraka hiyomet catokonap 
hote sohceyet omares. Ti hamkat arahka hopor-renka palen, Eto 
aktopa eshaka etofokatot eto estometo estomis en rahka hakat 
aosse Pa-sent palen cahkepohkaken, Catofaka en cokele hamket 
arahka kalaksoce toccenen, Cato herakat ahopak hamkat kalaksoce 

toccenen, Cato en here sahokkolEt ahopak hamkat narkapocen, 
Cato en here satoccenat ahopak hamkat kalaksocen hayome alken 
fekaket omares. 

Set. 5. Este mome yekceta en hecke es sehokat atekat Qta-
woskoce netta 1 oromalkan Cato konap afastan em e oh kerkoecet 
nake estomosen nene hayalke emat kerkoe-cet, feketa ya ahaka 
ofa eskerke ocat acak ayen em oh feket omares. 

Set. 6. Este estomet heya ahaka ocakaye nake estemat este 
maskokalke apoketayat atotketa omis, monkat nake ocakepe 
atekat en celayet, esen yamahket omekares. Mecepas kiceko 
atekat. 

Set. 7. Este estomet, Ti estemarane este tenfaccat mahonkatka 
cokpe rakko cahkepat ($5,000.00) hoyane este tenfaccekot omares. 
Este estomet heya ahaka eskerkan e em mattecice saset on omat, 
Faccecka homan oponayehocen oh faccen omat, Este tenfaccate 
en rahka etepakocken Talwa-alken en feket omares. 

Set. 8. Este estomet cato-kolka en korret wiyet nake ese en 
haye tan koinet on omat, aen sehoka herake ocet sehalatka cato-
konawa cokpe rakko hokkolen hahyet catokonap afastan en wa-
kehcen mat eme taktanehcen ome talken, atotketa ayecicet omares. 
Momet sehalatka hayat heya emeleca ahaka hahakan acakayen 
nak afastares maketan apayet omares. 

Set. 9. Este mome yekceta en hecike hoerat, yekceta ocet, Ca-
tokolka en korret, yama ekana en lapatketis er wiyepet komat 
momecet omares. Momet Otawaskoce netta en hateceska or 
omalkan enke kewapka ete ropotten, Catokonap afastan em e oh 
kerkoecet en solke estomen wiyat en kerkoecet omares. 

Set. 10. Heya ahaka hakat, este maskoke estomet emese em a 
niceparanat, monkat nacome wiyeparanis en korrepare sen tacke-
kot omares. 

Set. i i . Este estomet heya ahaka eslike hamkat em ofa ahaka 
lomlohan acakayekon, Catokolka, Catomahe, Ti, Eto, Tofoka, 
Catofaka encokele, nake hi^omakan wiyet on omat ahakan kacet 
omen, catokonawa cokpe cahkepen fekopoecet atotkan konahohet 
omares. 

Set. 12. Ahaka manicalket em ekantacka ofa ahaka acakaye­
kon atotketa ma oman celayesaset en kerken omat oponayecet oh 
faccecat atekat estomosen heya ahakat sen kerkoeceton omat man 
fekepoecet heckoecat a ossen Pa-sent palen cahkepohkaken cawet 
omares. 

Set. 13. Este maskoke en tasekaya tokot, onapa nake eskerka-
ke ocan celaya saset on omat wacena en wiketan en kerkoe hocet 
omen, yama ekanan ossicet omares. Momen atotkat konahet, 
wiye.t, catokonawa heckat catokonap hoten on ceyihocet omares. 

ESLIKE RAKRAKAT XII. 

AHAKA CAHMELIKE. 

Eslike I. 
Este-palka. 

Set. i. Este-maskoke este estomet este atotketatot nakcelaka 
estomis atot omen estematotke hoerat e en nokkicet hoerat esen 
nokkihocekot omares. 

Eslike II. 
Set. i. Este honanwa elepe, en hopoetake toyeyes make eopona 

yecis saset on omat, ma este honanwa hesake hoerepofat canaket 
os komet omatet faccen omat talken nak ahoske en celayet 
omares. 

Eslike III. 
Perro akwakka. 

Set. i. Yama ekana ofa hacce ocakat perro tapekse acaka hayet 
epocase saseto atekat este eta, ema naka em akerka narkapa 
hoyanekat peracaka aen hayesaseko tayet omares. Momen este 
estomet estakonahis mecet, monkat emawole heya eskerka sem 
a woletis momece saset on omat, Cerak ohkaka en kapetanet epo-
casen enke oian en hayet omares. 

Eslike IV. 

Nene pafna anaka este maskoka apokat. 

Set. i. Este maskoketo atekat Nene Metkeletka wakeceto ate­
kat ema naka em akerka toccenat em ofan cokotis, capofa omis 
atotketa esto mis oh hayet omet, mocca ayat estofan oh hayeto 
atekat coko arahkan *ekana akarka hamke folotken epocasepet 
omares. 

Set. 2. Ma akerka hamke maketa ocat em ofa coko hamecat 

hoyanetis atehke witet on omat enrakke akerka hamke alke saker-
rickan ma ta ema naka ekana ocan halatet omares. Momet yek-
ceta ocet ma etema tehkat eten nesepet marahkan erapokepet 
komepat mecakepet omares. 

Set. 3. Metke letka anaka este ekana epocaseto atekat, este 
maskoketokat emekotayet omares. 

Set. 4. Ekana ma omat ofa cato, eto, catokolka omis ocakat 
Talwa-alket halatet omen ma omat estomecet wihoyares maken 
ahaka hahoyeto atekat mat halatet omares. 

Set. 5. Momis ma ekana epocase likat este etat en celayen 
omat Sentacke tayet yekceta ocet omares. Talwa-alke oh faccan 
eyahocen omat talken oket os. 

" Eslike V. 
Catopacceta taleme. 

Set. 1. Taleme escallecka eshaka sahecka ocat ema rahiken 
Cato-pacceta oh faccan celahoyet omares. 

Set. 2. Moca ayat catopacceta coko taleme yama ekana ofa 
epaken, Mahaka lopocke oh afastat estaman komat sapaklecet 
omares. Coko tan mata anaka este apopokatet hayet omares. 

Set. 3. Catopacca oh afasta hoerat oh mellet wiketa hayen 
espacce ta a emanica esyomat emit heckoecept, ohrolope omal-
kan hasetoccenen narkapat apake elken atotken hase arahka ca-
tokonawa pale kolapaken cahkepohkaken en fehoket omares. 

Set. 4. Catopacca taleme cerakon sem arahricekot omet, este 
maskoke tokan ema totkekot omares. Este maskoketo atekat 
atotketa eta ayat omalkan en celayat em oketa erespoyet omares. 

Eslike VI. 

, En wiketa en feketa. 
Set. 1. Este maskoke este en wiketa ohrolope arahka en fehoke 

sehokat atekat osta en fehoken ohrolope hamkat hoyanet omares. 
Monka Talwa-alke em Mekko ma acakayen catokonap escawka 
sem ossicet amares. 

Eslike VII. 
Ahaka hayalke. 

Set. 1. Este estomet en hoereta faccet omet, Ekantacka Fac-
cecka ehoman ahaka haya haketan komet on omat, ma ofa Fac-
ceca hoeran apphka en hayet catokonawa palen feken omat ma 



MOMET AtfAKA-EM-PATAKA. 53 

ekantacka ofa eme tektanecet yekceta coka emen ahaka afastet 
omares Momen este en hoereta faccat omet yama ekana ofa 
faccecka coko sasat omalka ehoman ahaka haya haket nak afasteta 
komesaset on omat, Facceca Halwalke hamkateken apohka en 
hayet, catokonawa pale hokkolen feken omat yekceta coka em 
ossicen ahaka haya haket nak afastet ombres. 

Eslike VIII. 
Set. 1. Talwa-alket em akasamet omeko atekat, Etalwoce esto­

met etekapakis Etalwa anacome ehayeko tayet omen, hatam este 
etohkalkis etalwa mocase hayekot omares. 

Eslike IX. 
Este en wiketa anacomicka. 

Set. 1. Este en wiketa yama ekana ofa sehokat hamkatekis en 
wiketa mocasen epoyet omet, ma epoyat halataranet akasamen 
omat, mo mosen en wiketa en homa halatate tanecet omares. 
Momen este estomet pom ahaka em eleca tem apalwosat en wiketa 
hokkole hala-te sasekotayet omares. 

Eslike X. 
Nene oh atotketa. 

Set. 1. Ekanwarke arahraka tase kaya atehtekat omalkat ohro-
lope omalkan netta osten nene talemen oh atotkaket omares. 
Ohrolope alicece ayecicof emetat e en hoporrenkepet netta hokko­
len atotkatet, respokaranof hatam netta hokkolat atotket omares. 

Eslike XL 
Nak-palka. 

Set. 1. Este feketa seko nak palat, enke ofan yamahket on 
omat, nak yamahkat omalkan feket omares. Momis ohfeket nak 
palet on omat, es emometot, monkat tan afastekon yamahket 
omeko atekat fekekotayet omares. 

Set. 2. Momis nake etempalat yamahken omat hiyomares maket 
etenfaccepet omet etem palet omaten omat ma etenfacceta acak 
ayen ayet omares. 

Eslike XII. 
Este ahonkat ka. 

Set. 1. Este maskoke ete honkateto atekat ehet Etalwa estomat 
ofan ahonkatken omat ehiwa en hopoetake esyomat matan ahon-



54 ESTE-MASKOKE EM AHAKA, 

katket omares. Heya mometo estomis Etalwa arahraka es ocepan 
es em ahopanet omekares. 

Eslike XIII. 
Este catake nakaftat apakara nat. 

Set. i. Pom ekana wolke Este catake cahmelike ete nakaftat 
wiketa asehokaranat este hokkolen Talwa alke coka hokkola ete-
liket asehoyet omares. 

Set. 2. Ma este wiketa hakat em ototketa heyat omares. 
i. Pom ekana etewarka omis opo nayeckat kawapken omat, an 

rapoecakares. 
2. Hiyome wacenake ese halate sehokeyat emarahkaren apoh 

ka hahoyeto atekat an rapka hayaket omares. 
3. Ohatalakat Este maskoke naket esen heretayet, este catake 

eta sasat etnapayecetayen hecen omat man em apayecet omares. 
4. Ohrolop omalkan Talwa-alke nakaftof em e oh kerkoecaket 

omares. 
Set 3. Enfeketa atotkate netta arahka catokonawa toccenen 

ahoye erathoyat akerka hamkat arahka narkapocen en fehoket 
omares. 

HSLKIE RAKRAKAT XIII. 

AKTOPA. 

Eslike I. 

Copihka haccoce aktopa ocot. 

Set. i . Talwa alka ahaka hayat, Delilah Drew, aktopan co­
pihka hacce nene rakko tikan hayaranet em etektanket os. hiyo-
men -H Ma este ma hacce wakkan aktopa heren hayet, emaheri-
cepe heret ocet on omat, este maskoke toko oh tayecat etekat 
feketa hiyomaken fekepoecet omares. Escalla, halata este hoyane, 
satohka sapakat kansatka hokkolen, 

Escalla, halata hamkis, hokkolis yomat, atohka apakat, kansatka 
hamken. Este cerak oh likat narkapocen, 

Apolka atohhokat, cerakko, waka, sokha, yapefika esyomat eka 
arahka hoporrenka hamken fekepoecet omares. 

Ohatalake ahaka hakat, Este maskoke tokot omatet, oh tikat 
feketa eyacekot fekekon omat, eskerka paken Estacakon en wakec 
hoyen, mat estomecat fekepoc cetayat momecet omares. 

Oh atalaka ahaka hakat, Momis heya aktopa pokeheret omet, 
momen emahericeheret ocet ometalket feketa apohet omares. 
momen oh rolope palen cahkepohkaken sayares. 

Ohatalake ahaka hakat, Heya aktopa hakarane eskerke ocat, 
ma hacce em arepatot, em akerka narkapa sem a wolat aktopatot, 
nene rakkotis hahoyekot omares. 

Ohatalake ahaka hakat, Heya ahaka eshoyanan apaket en yekce 
ocet omares. 

Eslike II. 
AKTOPA. 

Talwa-alke ahaka hayet, Welyam Makentaset copihka hacce 
rakkan nene rakko tekan, aktopa hayeta em etek tanket os. hiyo-

men-«- Ma este mahacce aktopa heren hahyet, ma herice heret 
ocet on omat este maskoke toko oh tayecat hiyomen fekpoecet 
omares. 

Escalla, halata oste hoyane, atohka apakat, kansatka toccenen, 
Escalla, halata oste, atohka apakat, kansatka hokkolen, 

Escalla halata hamko=.is, hokkolis omen, atohka apokat, kansat­
ka hamken, 

Apoeka atohhokat, cerakko waka, sokha, yapefika esyomat, eka 
araka, hoporrenka hamken fekepoecet omares. 

Ohatalake ahaka hakat, Este maskoke tokot omatet, oh tikat 
feketa eyacekot, fekekon omat eskerka apaken Estacakon en wa-
kechoyen, mat estomecat fekepoecetayat mecet omares. 

Ohatalake ahaka hakat, Heya aktopa hakarane eskerke ocat, 
ma hacce ema repatot, ematato estomis, ma aktopa em akerka 
narkapa sem awolat, aktopatis, nene rakkotis hahoyekot omares. 
Momen heya ahaka en yekce ocet ohrolope palen cah kepohkaken 
ay ares. 

Eslike III. 
AKTOPA. 

Mekko en coka haka hote. 
Maskoke ekana, 

Tasahcoce netta, 4, 1880. 
Same Cokote Talwa-alke em Mekko toyayat, Rafo rakko netta 

9, ohrolope 1879 omof, 

Talwa alke nakafte ahaka haye yekceta amate ocat omecicen, 
hiyomat Cane Kocokne este maskoke en tasekaya hoeran, Oe-
wohka haccen aktopan hayaranen, emetektanecayet os. Nene 
rakko Okmolke, Cekasa Talofa etoh nene tikan, momen hiyomet 
omaresH- Aktopa pohyet heren emahericet ocen omat, Este Mas-
koketoko em ohtayecat hiyomen fekepoecet omares. 

1. Escalla, halata osta hoyane, atohka apakat kansatka toccenen, 
2. Escalla, halata oste, atohka apakat, kansatka hokkolen, 
3. Escalla, halata hokkolen, atohka apakat kansatka hamken, 
4. Este hamken apoeka hamken te pakat narkapocen. 
5. Apoeka atoh hokat, cerakko, waka, sokha, yapefika, cowata, 

cerakkopihka esyomat, apoeka estomepeto estomis tayecat eka 
arahka hoporrenka hamken fekepoecet omares. 

6. Heya aktopa hakarane eskerke ocat, ma hacce ema repatot, 
em atato estomis, ma aktopa em akerka narkapa sem a wole akto-

patot, nene rakkotis, emakasamet omeko atekat este estomet hayeka 
tayet omares. 

7. Este maskoke tokot omatet, oh tikat feketa yacekot, fekekon 
omat, eskerka apaken, estacakon en wakechoyen, mat es tomecet 
fekepoecetayat momecet omares. 

8. Heya yekceta hakat, ma omake eta hahakate ocakat, esaho-
pane-kot omares. 

Heya hayayat eskerka, cahocefka alicayet os. momet Talwa alke 
senkerka rakko alicayet os. 

SAME COKOTE, 

Talwa alke em mekko. 

ESLIKE RAKRAKAT XIV. 

Talwa-alke nakafteta coko. 

Set. i. Este estomet momehcac komet Talwa-alke en nakafteta 
coko, emenatot nake atehkattis, asatis, monkat ayamahkis, mehoce-
kot omares. Momet ahaka anrape en takfettatot cofo ofo estomis 
oh ceyet hoeresaset on omat, fekepoehocet omares, feketan omekon 
omat rokaf-hoyet omares. 

Set. 2. Nakafteta coko akhotken, em etektanechoyekot oman 
eceyesaset on' omat, catokonawa hokkolen narkapit apakat ateket, 
pale hokholen cahkepoh-kakan hoyanekon feket omares. 

Set. 3. Nakafteta cokon ayamahkesaset on omat, nak yamah-
kat es oh facke heren feket omares. 

Set. 4. Heya ahaka em eleca feketa es kerkat lapke heren 
fehoket omares, en hofone hase akerka epaken eme hahoken 
fekekon hoyanen omat, Faccecat cerak-ohkaken yekceta emen, 
ma este naken ocen omat, ahaka acakayen wiyet, en rahka en 
hahoyat esoricet, catokonap hoten oh ceyihocet omares. Momis 
ma este oh facce hoerat hase akerka epakat em ofan, sehalatka 
momare heren hayet on omat, netta pale toccenen Faccecat eme-
tektanecet omares. Momis ma netta pale toccenan fekekon hoy-
anet on omat, naken ocen omat kona hohis feketa senkerkoeho-
caten oricekon omat, aen sehokal ken fekepoecet soh facechoyet 
omares. 

Set. 5. Talwa-alke encoko afasta, Talwa-alke nakaftomalkat 
wiketa hayet omares, en feketa oh rolope hamkat catokonawa 
cokpe hamken pale cohkepet en hecker omen, em atoketa orice­
kon omat Talwa-alke em Mekkot ossicet. 

Set. 6. Heya coko afasta, este maskoke en tasekayat omares. 
netta cako omalkan coko aketecet, coko esten hawecet, monkat 
coko ahotalece karpecat omeko atekat, Talwa-alke awahoftal cako 
semalice heret, momet ahawkoce akhothoece monkat omares. 
Momet hase omalkan hawhicet coko ahotalecet omares. 

Set. 7. Mekosapka sapoketa eyaho cen omat coko afastat esten 

hawecet omares. Momet ahaka oponayecis este nakaften omat 
en hawecet, Mahayalke nakaftat esa hecet emetek tanecet omares. 

Set. 8. Talwa-alke em Mekkot yekceta ocet, este Okmolke 
anaka apoke toccenen wiketa hayet omen, feketa sekon coko 
afasta hoeran emapayecet en ho porrenket omen, heya ahaka ofa 
eskerkekis nake afastetay is oce wites, ma omat mat celayepoe-
caket omares. • Mont omis, naken celayeto estomis, heya ahaka 
en lapatken nake afas teto atekat feketa Talwa alke ema hoere 
hayetayat celayekot omares. 

Set 9. Oponaka capkoecka omis em aheckat hereto atekat, ya 
este toccenat emetek tanecen coko en hawechoyen esnakaftepet. 
omares. 

Set. 10. Heya ahaka emeleca catokonawa heckat atekat, anaor-
hoke fekepoehocat, esten pale fekepoehocat esyomat, heya coko 
Talwa-alke en coko semaherickat omares, momen catokonap ho-
ten ohceyihocet omares. 

Set. 11. Ahaka manicalke yekceta ocet heya ahaka eme le ca 
ahaka kacesaseto atekat, estama faccecka cokon oponayece tayat 
ma ehoman oponaye caket omares. 

Set. 12. Cokotis, entakto hopke omis anaorhoket on omat ma 
coko afasta hoerat eskerka hayet, en rahka esto mosetayat esker-
koecet, eteta koecet omares. 

ESLIKE RAKRAKAT XV. 

NAORKALKE EM AHAKA. 

i. Este maskoke, Talwa alke naftc ahaka hayat, Este eleca 
oponayecka atekat, oh faccen omat Elkan safashotet omares. 

2. Este ahaka atawka es enhaketo atekat, faccosen, etem apa-
yecka sekon oponaye hocet omares. Momen estamalkis ecatatot 
monkat etepayeta acak aye etena hamket ome atekat ma nake 
oponaye hocat Cole hakekotayet omares, estamalkis etemakasamet 
ome ko atekat. 

3. Este momehcac konkis, monkat e em anicepis este elecet on 
omat estemerrihocekot omares. 

4. Este estomet hokten em 'awetenet omet ohfaccen omat, en 
hate ceskoerat rokaf ka pale cahke pen en hecken sahokkolican 
ek-hocet omares. 

5. Este estomen naken en horkophoya teton oh facce saset on 
omat, en horkope nake en ya mahkate este hoerat, es oh fackosen 
en feket omares. 

6. Hokte estomet hopoewa heckekof elecetakometheleswa omis 
pi patet omet ohfaccen omat pale cahkepen rokafhoyet omares. 

7. Este estomet oehome estomis este hacen ocesasen em po-
henken omat, hopoyet eshecat palatet, estima enke ofan ashecet 
on omat akerka arahka catokona wa osten fekepoecet omares. 

8. Este estomet ahaka hahcen oh faccatet on omat, yama ekana 
ofa este en wiketa hakekot omares. 

o. Facceca estomet'este naorka seseta coka ossicatet omis, en 
wiketat esepekotayen omat, estomoset tayes ma Faccecat komen 
omat feketa eskerkoecet feketa yekceta ossicet omares. 

10. Este maskoke Talwa-alke nakafte ahaka hayat, nakafteta 
estomet, monkat ehke nekeyela estomaken este celayet omatet em 
aheckatat, Este maskoke emahaka ayecicka sem a nat teckatot, 

monkat, ahaka em pataka, ahaka lopocke atekis es ayamahketa es 
a heckat omatet faccet on omat Este maskoke en tasekaya ma ome 
sehokat atekat cokpe hamken rokaf hoyet omares. 

i i . Tasekaya este estomet oponaka tot cokato estomis taleporan 
oh totet, Este maskoke em ahaka es ayamahketa sakerrickan omet 
omet oh faccen omat palecahkepen rokaf hoyet omares. 

12. Este estomet, Este maskoke en tasekayatokot nakafteta mel-
leta haye tomatet em ahecka nak faccekis es hayetayct omet, mon­
kat Este maskoke em ahakatis es a yamahke tayis omet omaten 
Este maskoke en tasekayat estapake saset ont oh faccen omat, 
pale cahkepen rokaf hoyet omares. 

13. Este estomet, cokan es etoharet omat, ma coka ema hecka-
tat, Este maskoke em ahaka ayecicka semanattecetaye aker rickat 
omen kgrret omatet esaret ome saset oh faccet on omat, Cerak 
ohkakat catokonawa pale cahkepen fekepoecet omares. Momis 
fekekotayen omat pale hokkolen cahkepohkaken rokafhoyet 
omares. 

14. Este maskoke este en wiketat em atotketa ahaka acak aye 
atotkat omecicen este estomet eleceta maket, monkat eleceta komis 
eshoeersaset omet oh faccet on omat, Cerak oh kakat catokonawa 
cokpe hamken fekepoecet, catokonap holen oh ceyicet omares. 
Momis fekeko tayen omat, cokpe hamken rokafhoyet omares. 

ESLKIE RAKRAKAT XVI. 

A H A K A CAHMELIKA. 

i. Talwa alke ahaka hayat, Tohopke ostapake etohtarke sen-
cak ha oce em oh wakken tohopkicet omesaseko atekat, nake en 
yamahke estomis feketa en heckeko tayet omares. Momis man 
oren tohopken omepen nake en noksicet en yamahkepoehocen 
omat, este aen kerrakeko hokkolet em en rahecen, apoeka pocaset 
feket omares. 

2. Este estomet hopotecet omen este eta em enatot, em apoek-
ato estomis en yomahken omat, este aen kerrakeko hokkolet en 
faccecen hopotece hoerat feket omares. 

3. Este estomet em ahoere faccat omaten, feketan eyacekon 
omat, Cerak-ohkakat konahet fekepoeeet omares. 

4. Este estomet wel espoke hayat to atekat, en yekce ocet 
omares Momis este estomet Wel hayeta em etektankekot omen, 
este momare herake hokkolen, nake ocat amestomares kicet en 
kerkoecatet on omat mat yekce ta hatam ocet omares. Wel 
hahoyeto atekat em akerricka mahlapatken hayet ornate aker 
ralke hokkolet ocet omat talket heret omares. 

5. Em ahoere safolotkepka sakerricka Wel hahoyeto atekat en 
yekce sekot omares. 

6. Cerakko honarwa ohrolope hokkolat hoyanecicet en recap-
ket aret on omat Te hi hocet omares. 

7. Talwa-alke nakafte Kamete es ossiceto atekat nakcelaka es 
estomaken enke ofa en hayet Talwa-alke nakaftat ome atekat 
man atekosen nak celayaket omares. 

8. Talwa alke nakaftat ehoma nake en wakkarane etekat estat 
em e oh kerkoecares ma ket ahakat ocet omeko atekat coko apika 
alket en wakecet omares. 

9. Liketa acolake cokotis, tohop ketis seko oce ohrolope cah-
kepe orat atekat este estomis likepesasetayet etektanket omares. 

Momen ma omen este maskoke likepesaset on omat em oponaye 
hocekot omares. 

10. Este en wiketa Cerak ohkaka en Kapetane omis, este en 
wiketa Talwa alke en eatoka nawa enke eteropotece sasat atekat 
sehalatka aen sehokal ke herake ocet catokonawa cakperakko 
hamken hayantot Talwa-alke en wike alket sehoket omares. 

i i . Talwa-alke em Mekko yekceta ocet, Talwa-alke oh facca 
nak afasteta Talwa-alke awahepetis hecke ayecicat afastare este 
wiketa hokkolatekis hayen atotkat Talwa-alket en feket omares. 

KAMPAKT. 

Este-maskoke Talwa-alke nakafte ahaka hayat, Este-maskoke, 
Calakke, Semanolake, Wasasalke Etalwa hiyomakeye kacohase 
netta 4, ohrolope 1870 Okmolke atenakafite eten facce ahaka 
eten hahicateya eleca eskerke ocat hiyomat Este maskoke oh 
akasamet e enakoecet os. 

KAMPAKT. 

Montos, Hiyomat horret pom acolake eme totketka emaslehcet, 
etehalate nene hatke etem oh se hokeyate pom ayamahkatet os. 
Momet wacenake etenfacceta yekcake hahiceyat hiyome pom 
ekana oh sehokeyat naket es ponaoricekon estofis pohotet omen 
estofis apokaraneyet eten faceyato alket omes : 

Monica, heya okmolke etena kafte apokeyat, pontaseka estofis 
etalwa ehaye sehokareto, momet eten herket nake en heren takka-
kare sakerricka, este wiketa pom etotka anakafteyat, hiyomen 
etenfacceyet os. 

Set. 1. Estofis herka emelecan heya Etalwa nakafnateyat, pon 
tasekaya es oh heceyares. 

Set. 2. Pon tasekaya em eten-rawa nake herakekis emoceto 
estomis, etohwakka omat pon tasekaya hayekot omares. 

Set. 3. Estofis nake es pon heren, este cate yama ekana atehkat 
atekat nake sen here eyatotket nake e en hayet eafacecicet seho-
kare sakerricka este catake heya etenakafteyat em ekana estat 
homkatekis etalwa eta omalkat em akasamet omeko atekat ekana 
wiyet, wacenatot estima to estomis emekotayet omares. 

Set. 4. Pon tasekaya hamkatekis emetalwa osset etalwa eta ofan 
er naorket on omat ma etalwa anaorkat ema hakan ma etalwat es 
afastet omen, nake esten yamah kat estohfalecicekon omat, feket 
omares. 

Set. 5. Etalwa heya sehokat ham ka teke emofan este horkopet 

estelecet, monkat naorketa estomis momet omet ma etalwa osiyet 
etalwa etan oh ceyet omen, ma etalwa anaorkat em mekkot 
naken naorkat sohfaccecka eskerken coka hahyet, ma etalwa 
naorka oh ceye hoeran oh toten a eme metoh walapeci hocen, 
ahaka soponaye hocet omares. 

Set. 6. Pon tasekayat heya etalwa sehokeyat pom ekana eren 
lapatke alken ere tenaorket on omat em ekana ofan naorke eta-
pomosen em ahakan safas hotet omares. 

Set. 7. Etalwa hamkatekeyis en tasekayat etalwa etan sohahon 
kat ketan komet on omat apohka en hayen em akasamet etalwa 
estat en wiketa eteropotten e oh apake hayet on omot momecepet 
omares. 

Set. 8. Oe-homet este eteholwaye cet omat kerket omeka este 
estomet pom ekansatka sasat oehome ese toh walapkekot omares. 
Este estomet heya ahakan kacesaset on omat estama etalwa ofan 
oh naorket on omat ma em ahakan escelahoyet omares. 

Set. 9. Heya Etalwa arahraka em Mekkaket yekceta ocealket 
omet nak momartayis em ocet on omat estat komat este catake 
Talwa-alke nakaftecet omares. 

Set. 10. Etalwa este catake estomet heya etehalatka ocat apa-
kepeta komet on omat heya etehalate ahaka hahice ocan en wike-
tat satet on omat apake haket omares. 

Set. n . Heya ete halatka ahaka hahakat Etalwa arahrakat, 
Talwa-alke nakafnatecof ohakasame atekat momosen e enakoecet 
omen, halatet omares. 

ESTECATAKE OHFACCA, WACENA EM 
AHAKA. 

Este-maskoke ohfacca sasat enhopokat, 

WACENAKE EM AHAKE COKA ESLIKAT. 

Setentacke 2064. Kamesena en homahtat ahakoce estomen ha-
hicen omat, ma acakayen, Estacakaketat ehoma nake ofasteta em 
oceto atekat, coka eshayet oraares. Momet este enke kawape-
poecet nake faccecet omares. Momen coka nake eshalatkan 
haliceto atekis, este cate oh faccato atekat Facceca haye etapo-
met omares. 

Set. 2078. Este cate afasteta oh facca este palhoyeto atekat, 
estecate naken en yoppsket omekares. Enrakraka oh faccan 
omeko atekat. Heya ahakan este estomet kacesaset on omat, 
catokonawa cokpe rakko cahkepen fekepoecet, en hoeretan ossi-
hocet omares. 

Set. 2083. * * * * Este cate oh faccan nake en neshoyeto 
atekat, momet en fehoketo atekat, Wacena Mekkot este wiketa 
hayen ma estet afaste alket omares. 

Set. 2087. Talemetot, catokonawa to estomis estecataken awah 
holarane to atekat, esketa este hacecetayen ocaketot, monkat 
awolicen ocacoken afekat feketa alicecekot omares. * * * * 

Set. 2093. Este catake em ekana estomen Wacenaket nesatet 
omet, monkat neseto atekat, Etenfacceta haya, catokonawan en 
fekaranetot, monkat ehonapsecen en hericara.net etenfacceto es­
tomis, ma ekana ekansatka eskerkoecattot wiyatto atekis, nake 
sesomeciceto atekat etenfaccate acakayen eskeriket a osiyen, era 
hoskat, ekana eta wiye catokonap hote oh ceyihocat etapomen 
oh ceyihocet omares. 

Set. 2094. Onaka eskerkat acakaye catonawa heckat, este ca-
taken en fehokaranen ometot monkot oh hontan en hericaranen 

eten facceto estomis.. ma eten fachoye atekat, ma acakayen sos-
sicka eskerka haken, catokonawa taleme estomecet ossihocet omat 
ma acakayen celahoyet omares, estomecet om hoyetayat, Wacena 
Mekkot en hoporrenket omares. 

Set. 2095. Catokonawa estomen etenfacceta acak-ayen, Wace-
naket este-cataken en heri-caranet etenfacceto atekat, Wacena 
Mekko ete ropotten ha hoyet omares. Momen ma etenfacceta 
hakat acakaye eskerkat, catokonap hoten herihocet omen, ohrolop 
omalkan eskerka wacena nakaftan en wakechoye alket omares. 

Set. 2096. Etenfacceta acak aye, este-catake ekanawiye, catoko­
nawa oh honta ohrolop omalka en fehokarane eskerketo atekat, 
Kamesena en homahtat estomosen ma catokonawa hericakaten 
heres komen omat, oh honta pa-sent cahkepat sen yopaklatkekon 
ehonapsecen en hericet omares. 

Set. 2099. Catokonawa estomet este cate coka sem ahaka oh 
faccan osseto atekat, este cate em ekana ofa tokat sohyamah 
hokekot omares. Momis Wacena Mekko tot, monkat este catake 
tis estome cet celayares makis etenfaccetan apaken eskerkoehocet 
on omat ma etenfacceta acakayen celaho ye alket omares. 

Set 2103. Este cate en hamkose tot, etalwa arahkato estomis. 
Wacena en tasekaya toko sehokat atekat, este estomet Ekanatot, 
en talemetot, nake to estomis wacena aenfekarane ocetayat em 
epoyepe omet, naken em oh onayet, monkat em atotke okicet 
ahoere enhaye omis mecesaseko tayet omares, hiyomen omeko 
atekat-i-

1. Naken etenfacceto atekat cokan eten satet oh met, hokkolen 
hahyet cawealket omares. 

2. Facceca kerke ehoman eten hayet ohmen, Kamesena en 
homahtat en satet omen, Kamesena satet omares. 

3. Momet ma coka etenfacce sehokat ehocefhoka omalkat 
alomhet omares, en liketatis, momet naket en celakat omat esker­
ken omet, Etalwat omen omat yekceta estomen ocaket omat 
omalkat eskerket omares. 

4. Estaman, momet estofan hayet om hoyat eskerket omen, 
naken sakerricet omhoyat, naken ma emeleca' celahoyaranat, 
eskerken omet, catokonawa ohhecicet on omat, catokonawa like 
estomon omat, momet estomecet heckoe-caranat, per-sent esto­
mosen en fekaranen etenfaccet omat eskerken omet, momet naken 
hiyomecof maketa en honrka eteropotten etenfaccet on omat 
naketat eskerket omares. 

5. Oketa estaraan ateken sapeyaranat eskerket omares. 
6. Facceca estome ehoman yaeten faccet om hoyen omat, oh 

faccecat, estofan, estaman, etenfaccet om hoyen, emet heceheren 
om hoyate, momen estataket eten hayet ornate, estatfoilen, est at 
follkkate eakerken, momet yekceta estomen oces maket este ten-
faccec omen, eme mahosat sehoket ornate, mankat este wiketa 
hayetis, em ahaka haya onietis, omaten omat eskerke ehocef ka 
alicet omen omalkan eskerkoecet ma faccecat ehocefka,Taccat os 
maken alihcet omares. 

7. Nak etenfacceta estomaket heya eskerke ocat acak ayekon 
haket on omat, Yekceta sekot omet, ahopanket omares. 

Momen Kamesenan, momen en Homahtan tepakat estomo.sat 
tayes rnakakat sen hayanen este cate feke poehocatet on omat, 
Wacana en yekce eteropotten, Faccecka coko ehoman oponaye-
cet catokonawa en rakka estometo estomis konahohet omen, esti-

» 
mat estoponayecet on omat, en narkapan cawen, erahoskan cato-
konap hoten oh ceyicen, este cate es to men en cawet ornate man 
oh folecihocet omares. 

Set. 2104. Etenfacceta ma ome hahicat em eleca, Este wiketa 
hahoye tot. ahaka haya to estomis catokonawa a em hoyekot 
omares, momis este matotkatet faccoset on omat talken a em 
hoyet omares. Momis este catake ohavaranet catokonawa liketo 
atekat, Wacenaket en wiketa etehoyanen, catokonawa epocasake 
ma hosan enke em atehet omares. Momen estecatake ahoere en 
haye oket hoere saseto atekat, coka facca heraken enke kawapka 
eteropotten hayakaten, Kamesena en homahta,Kamesena tepakat 
ehocefka alomhen oret eten faccate acakaye heren atotket omet 
oken en keiken omattalken en fehoket omares. Momis atotketa 
orice heret coka herakat ocekot on omat estomosat tajes en komat 
en fehoket omares. 

Set. 2105. Este estomet heya onapa ahaka eslike hokkole hakat 
acak ayekon catokonawa cawe saset on omat, em a payece sa^ate 
etoh kalket coko-yek yekcan, hase epakat sen yopaklatkekon 
apiket, catokonawa a folecihcet eren hoyanat catokonawa cokpe 
rakko hamkat sen na comekon fekepoehocet omares. Ahaka 
manicalket oh hoehhoke atekat afastet omares. Momen afastetan 
eyatekon omat, en wiketan ossihocet omares. Momen estacako-
tis, monkat este en wiketa estomen ma nake etenfachoye catoko­
nawa cawhoyan sestem apaye catet omet, momet a en fekatet omet 
oh faccet on omat, catokonawa cawe hoerat ahaka sen kerkoehoce 

ocat en heciken, eren hoyanat en wiketan ossihcet, sanacoman 
wacena em eleca en wiketa halateko tayen hoericet omares. 

Set. 2106. Yopa ahaka setentacke mahonkatka 2103 eslikatem 
eleca eten facceta hahoyeto atekat, este etan eremetan komen 
omat, coka eskerken, estama este liken omat ehocefka omalkat 
ocet omen, naket em assepkat omat eskerken, ma eten facceta 
onapan oh satket omen, Kamesenat, Enhomahta tepakat tayet os 
maket oh satet omat talket heret omares. 

Set. 2108. Kamesena en homahta yekceta ocet, este catake este 
e omekis, monkat eckemele omis en catokonawan apohit on omat, 
en catokonawa catokonap hoten ohceyicet ohhontan pa-sent 
epaken em oh feket omares. Catokonawa ma omat, este cataka 
apoheto estomis, Kamesena en homahtat, fekaketaye oretos kome 
talket estataken oh ayaranet on amat a en feket omares. Momen 
en.fekeko atekat, oh honta pa-sent epakan em oh feken ayen en 
likan omalkan afehke talken oh honto afekhonnet omares. 

Set. 21 u . Este catake etalwa tot, Em Mekkaketot, en taseka-
yato estomis, este estomet, cokatis, aponakatis, oponaka capko 
oponaka estomepeto estomis, oh totet, monkat en wakecet omat, 
Etenfacceta, wacena mahakatis es ayamahke tayen, monkat her 
katis es ayamahke tayen sakerricet ome saset on omat catoko­
nawa cokpe rakko hokkolen feket omares. 

Set. 2112. Momen cokatot, oponakatis ma omat este estomet 
nak momet omat kerret omatet eset este catake es oh ayet, mon­
kat este hatke wacena entasekayatot, matoko estomis esem aret 
omet ohfaccen omat, catokonawa cokperakko hamken feket 
omares. 

Set. 2114. Kehase netta 28 ohrolope 1830 omof, ahaka hahye, 
este catake ekana Oeokofke en hasaklatka ocat esen yoposhokate 
este catake sehokat, Wacena Mekkot yekceta ocet estomecet em 
apayece tayat em apayecen, Este catake etatis, monkat este esto-
mepesaseto estomis anaorkekon herka em ofan takkakaren sem 
apayece monkat omares. 

Set 2115. Momartayet oketat cakket on omat, Este catake em 
ekana sasat etewarhoye tayet omares, mat momaranet on omat, 
Ekan tewarka afasta rakko likat eteropotten ekana etewarhoye 
sasat acakayen ete warhoyares. 

Set. 2i 16. Este catake em eka na neska, ekana palka omis 
hahoye atekat ahaka em pataka acakayen, Etenfacceta ese ten 
hayet om hoye alket omares. Mat mont omeko atekat ahaka en 

lapatket omares. Momen este estomet wacanake yekceta emekot 
omaten, Este catake ekana en neseta komet, etenfacceta omis eten 
hayeta komet es hoere sasset on omat catokonawa cokpe rakko 
hamken feket omares. 

Set. 2117. Este catake em etektanecekot omaten, este estomet 
apoeka, cerakko, waka, rakka-pihka omis em ekana es ohceyicet, 
oh nanohicet on omat, apoeka eka arahka catokonawa hamke 
alken feket omares. 

2i 18. Este estomet este catake ekana em oh liket, monkat 
ekanatis emetewaret, monkat emetewaretatis komet, mankat satke 
omis eskerkoecet, etotis acasket eshoere saset on omat, catoko­
nawa cokpe rakko hamken fekepoehocen, Wacena mekkot esto-
mecet omaketayes komat Soletawan se em a nicet, este ma omat, 
ma ekana es ossicet omares. 

Set. 2126. Este catet este hatken naken etem oponayeceto ate-
kat, este catet ma nake enaket omateton ome ont ome atekat, 
atawkat oceto atekat este hatken oh we tenket omen este eaten 
en wihoket omares. 

Set. 2128. Este etalwa em apayeca tasekaya estomet, en hoereta 
heret omet, Este cataken naken em ayoposkepetan kome saset 
omet, Sehalatka en rahka catokonawa cokperakko cah kepen mon­
kat cokperakko palat hoyanekon aen sehokalke hokkolen heraken 
ocet hahyet ohmen, Estacako en homahtatis, monkat wacenake 
este en wiketa, Facceca tot ahaka manica omis, ma ofa liket en 
saten wacenaken en wakecet, Este catake oh facca ahaka sasat 
acakaye heren hoerit kacakot omares maken omat, em oh moca-
sehoce tayet ohrolop omalkan em etektanket omares. 

Set. 2129. Esta cakaket Lisen emet omeka atekat, este estomit 
este cat ofa nak yoposkekot omares. Ma Lisen este em hoyat, 
Oeokof ke en hasossa opokan em ayoposkaranet on omat ohrolope 
hokkolen en hayet, en hasaklatka apokan es en nesat ohrolope 
toccenen en hayet omares. 

Set. 2130. Este faccekot omet, este cate em ekana ofa arekis 
heretayet omet, monkat Lisen em hohye ayamahike afek honni-
hocaret omet out omatet Lisen apohet on omat, Estacakake yek­
ceta ocet en hayekot em afekho nicet omares. Momis en hayeko 
estomis ma este Kamsena ehoman e oponayece petayet omares. 

Set. 2131. Estacakake estomis yekceta ocet, Este Lisen ocake 
sasat, Este catake ohfacca Wacena em ahaka ocetayan kace 
saset on omat, Lisen em ahopanet em afekhonnicet omares. 

Monkat ma este, este ratake em ekana ofa likekat heres komen 
omat meeetayet omares. Este yoposka ma omat ekana moniare 
heret omen man eshoeret omeckares Estacakot kicen, Lisen ofa 
mat eshoccet omen omattalken yoposketa alicecet omares. Esta-
cnkake estomet Lisen estemet, monkat estem ahopane to estomis 
momece atekat, Kamesenan en wakecealket omen, mat em oh 
akasamet em oh akasamekatew, ma acak ayet omares. 

Set. 2132. Estofan Talwa-alke esen here taye ores Wacena 
Mekkot komen oraat nakoce estomakkattot, omalkato estomis, 
Este catake em ekana es oh ceyare estacket, Lisen este em hoya-
retis asehetayet omares. Momen ma estacketatat hahket oce 
atekat yoposka ma omakat estomet este catake en yoposke-
kotayet omares. 

Set 2133. Este catetoko este estomet, Lisen ocekot omatet, 
nak yoposka omet estecate em ekana ofa likekotayet omet, nakoce 
omis es ohceyiceko tayet omares. Mat momet on omat nakoce 
oi at omalkan konahhet este cataken em hoyet omen, oh atalakat 
catokonawa cokpe cahkepen feket omares. 

Set. 2134. Wacena en wiketat yekceta cokan emeko atekat 
Talepora este estomet, este catake em ekana oh ceyeko tayet 
omares. Momet coka em hoyeto estomis netta naccomen arara-
net, nene estoman ayaranet, naken afastaranet aret omat eskerket 
omares. Este talepora este estomet heya ahaka kace saset on 
omat, catokonawa cokperakko hamken feket omares. 

Set. 2135. Este catetoko este estomet, este cate em ekana ofan 
Este eaten eccatis, nak senkan-hetatis, nake esfakato atekat, mo­
met nake esnoricka omis, accosaketis, nahatke nak hayate atekat, 
nak harpe omat omeko atekat, en nesesaset on omat, catokonawa 
pale cahkepen feket omares. 

Set 2137. Estecate toko este estomet, este cate em ekana ofan 
fayet, naktis en kanhet, nak harpoce wiyaketayis en yamahket on 
omat, Ecca omis, Senkanhetatis, Re omis, nak harpetis omalkan 
konahet catonawa cokpe cakkepen fekepoehocet omares. hompa 
ranet elecet omeko atekat. 

Set. 2138. Soletawa encoka haya rakkot cokan emeko atekat 
este estomet waka, cerakko omis atohket wiyeta este cate ekana 
es ossicekot omares. estimat mecesasen omat, Coko yekcan ohro-
lope toccenat hoya nekon apiket, monkat catokonawa cokpe 
rakko cahkepan hoyanekon feket omares. Monkat hokkolatis 
esafashote tayet omares. 

Set. 2139. Naket omeciceto estomis esketa este hacece taye 
atekat este cate em ekana es oh cehoyekot omares. este este cate-
toko estomet, este eaten eske tan estehacecen emet, monkat este 
rate em ekanan esceyet, monkat es oh ceyicetatis kome saset on 
(.mat, catokonawa cokpe toccenat hoyanekon feket coko yekcan 
ohrolope hokkolar hoyankon apiket omares. 

Momis Oehome este cate ekana esceyeta kometa tepakat, se 
okepkatat, Soletawa afastalke en yekce ete hoyanen omesasen 
omat mat heret omares. 

Set. 2140. Este estomet este cate tot este cate toko estomis 
oehomen ahaka en lapatken este cate ekana ofan oh ceyica-
rinet, monkat oh ceyicacoken Esta-cakaketis, monkat soletawa 
pakaca omis pohen omat, cokotot, perro tot, Escallatot, nake 
to estomis en hopoyet omares. Momet oehome ocen eshecen 
amat, perro, Escalla, halata omis, naken atehken eshecen omat, 
n ikocetot naketo estomis en cawet este en wiketa enke ofan en 
wiket omen, este naorka omen oponayecet, oh facce hocat, nake 
konahohat en narkapat oh onaye hoeran oh ayen, en narkapat 
catokonap hoten oh ceyet omares. Lisen oce saset tis omesasa-
ten omat, Lisen en fekhonnihocen, Sehalatka hayaten fekepoe-
hocet omares. • 

Momen heya ahaka eslike hamkat, onapa eslikat tepakat em 
eleca nak oponayecka aka wapketo atekat, este cate akerra haho-
yet omares. 

Set. 2141. Este estomet, este cate em ekana ofa oehome haka 
akawapesaset on omat, catokonawa cokpe rakko hamken feket 
omares. Momen Estacakaket ma omat omalkan en yamahket 
omares. 

Set. 2142. Estehatketis, este eaten elecetan komet, monkat en 
nokkicetan komet, eccatis, tapockocetis, eslafkatis, monkat nake 
estomis este lecetayat atekat es oh hecewites, monkat este cate 
mitis ma omat es oh nekeye wites, mat momet on omat ohrolope 
cahkepat hoyane kot, hamkan en kancapekon coko yekcan atot-
keta apaken apiket omares. 

Set. 2143. Este hatketis este cate em ekana ofan cokonestima 
enaketo estomis esten nok ricewites, Momen este catetis em 
ekana ofan coko este hatke enaketis em ahetecen nokret nokre-
koto estomis, Este hiyomakat amalkat coko yekcan, ohrolope 
pale hokkolen hamkon talakat hoyanekot, hokkolan aen kacke-
kon atotketa apaken apoket omares. 

Set. 2144. Horkopke coka ses ta haye catokonawa omis fac-
ceko hayalke, momet wacena coka en nene nak ayamahkalke 
esyomat, wacena ahaka en hahice ocat este cate em ekana oh 
ceyet yekceta ocet omares. 

Set. 2145. Heya onapa esker ke ocat tocat, Wacena naorke ta 
ahaka en hayate em etalwa hamecice sakerricka hahicate oceta\ at 
este cate em ekana sapa yet omares. 

Set. 2146. Heya onapa ahaka hake ocat, este cate alket ete 
naorket omen omat sapayekot omares. Momet este cate em 
ekana ofa naorket omen mata mahakan safastepet omen omat, 
momen etenfaccetat este eaten en wikatet on omat, ma omalkan 
esapayekot omares. 

Set 2147. Esta cakake yekceta ocet, este hatke ahaka acak 
ayekon este cate em ekana ofa hoeren kerret on omat es ossicet 
omares. Momen wacena Mekkot yekceta ocet omet ma omat 
soletawan oh tohken, es em anicen, sossicet omares. 

Set. 2148. Este estomen este cate em ekanan ossihocatet 
omaten hatam eroh ceyet on omat, catokonawa cokpe rakko 
hamken feket omares. 

Set. 2149. Kamesena yekceta ocet en homahtat es em apaye-
cen omat, este ahaka an rapetis, monkat ma omeci cen este 
catake ete naoricetayis este cate em ekana ofan hoeret on omat, 
Kamesenat, Estacakon sem apayecen este ma omat ossicet 
omares. 

Set. 2150. Wacena Mekkot em ahoporrenken, soletawa tat 
sem anihocet omares, hiyomaken, 

1.—Este ahaka anrape este cate em ekana es oh ceyan wace-
nake en faccecka coko estaman oponayece tayet on omat man 
lapotecet soha peyet omares. 

2.—Cokotis, nakocetis, perrotis, nake hiyomaken ahopohoyares 
make ahaka ocetayan ahopoyaren se em anihocet omares. 

3.—Ahaka an rapetis este cate em ekana, este tot, naketo 
estomis es oh ceyetatis komewites, ma esen tacketan se em ani­
hocet omares. 

4. Momet oehome omis este cate em ekana ofa hayis es hoere 
sase wites, ma omat ahopanet afek honnicaren se em a nihocet 
omares. 

Set. 2151. Soletawa este salaf koeceto atekat netta cahkepat 
hoyane mata es afek hon nekot omares. Momet este salaf ke 
hayat ahericet merka apaken afastet omares. 

Set. 2152. Este catetis wacena em ahaka kaecwites, momen 
este cate tokis naorketis este cate ekana oh ceye wites, ma 
omakat omalkan estacakaket aketecet salaf karen aceyallet heckoe-
cet omares. Mekkaketis em apohet komat, monkat Wacena 
Mekkot estomecet omakes kicen omat ma acak ayen, Wacena 
Mekko yekceta ocet soletawa se ema nicet este ma omat salaf koe-
cepoecet, monkat este cataketis este naoricen omat afek hon nice 
poecet omares. 

Set. 2154. Este hatke estomet, este cate wacena eten herke ka 
kepan emenatot nake oce pattis emanaorket on omat ma este oh 
faccet on omat ma este cate nake en yamah kat en rahka ore 
heren ete pakocken en feket omares. 

Set. 2155. Momis este naorke hoerat esfeketan, ocekot, mon­
kat oricekot on omat, wacena en catokonap hote aossen eso 
rihocet omares. Momen ema esten es hoyeko mahen omat, 
Wacena en catokonap hote aossen sen fehoket omares. Momis 
ma este cate en naorhoke hoeratet, monkat em etalwaketis ayo-
poske ta komet, monkat en yekceacak ayen heckoeceta komet 
sehokatet on omat en fehokekot omares. 

Set. 2156. Este hatke ahaka acak aye este cate em ekana ofa 
like nake ocepan, este cate wacena eten herke kakatet nake em 
eset, monkat em ayamahket, monkat este hat ke emekana apoke-
petis oh ceyet nake en hokopet, monkat en yamahket on omat, 
ma este en naorhoke hoerat emetot, em ahaka hayato estomis, 
ma este cate em estacakon apohka en hayet omen, coka ma omat 
etetaket estacakake enke ofan em atehken omat, Wacena Mekkot 
en hoporrenken, ma este cate em etalwa kakan feketa em apohet 
omares. Momen ma este cate etalwa kakat em apohohet oman-
ten afastekon ayen ohrolope hamkat hoyanet on omat, Esta 
cakaket Kamesenan en kerkoecen, Wacena Mekkot estomecet 
fekepoecake tayes komen omat, ma acak ayen afashotet omares. 

Set. 2157. Heya onpa eslike toccene hake ocat, em eleca nak 
afasteta ehoma en wakken omat yekceta ocet akerralke enke 
kawapepoecet opo nahoyat coka Estacakaket etetakoecet omares. 

Set. 2434. Soletawa tate aka na eshalatka em ahaka es hahoye 
atekat este catake esapaye alket omares, este hatke etapomen. 

Set. 4705. Este cate este laste tepakat soletawa tate pasat katetot, 
moca ayat pasatke to estomis, horre ofa rahohis, nake en nokki-
cis, enokketa soletawa omecice en heckatetis eselet ome atekat, 
em oye tat ma soletawa tate etehalat ka eteropotten etepayet 

omekate estomib, ehiwat os em awolicalket en komet omat en 
omat, momen momet kaken soletawa haket, monkat raonn t 
kaken elet omaten omat akerra ma ome kerrat hecken omat, man 
atekosis catokonawa en heckepetayet omares. Momen ma ome 
este kake hopoetake hayate to atekat, hopoetake ahaka acak a\et 
omares. Mont omis heya ahaka mahonkatka es ham kat, Tasah-
coce netta 3 ohrolope 1873 a em pal hamke soletawa hakate 
sasat sapayekot omares. 

Set. 4714. Soletawa pasat kalke oh facca apohka hayetatat 
Faccecka coko kerket oces, ma ehoman hahihocet omares, mat 
enke kawapka acak aye heren apohka ete'takoecet omares, momis 
Faccecka coko ma omat ahopayeton omat, ma nak afastetaen ka-
mesenat liket omes mat estimat ometayes komat enke kawapepo-
ecka yekceta ocen wiketa hayen mat es hayet omares. * * ' 
Este cate oh facca este coka ma omat etetakoecatton, hocre 
ohrolope 1812 hakate ofa etetakoecat tepakat, acolka omis ome-
cicen ekana estaman hahoyeto estomis este en wiketa ma omat 
yekceta ocet hayet on omat estofan hahoyares make ahaka ma 
honkatka 4709 ofa ocat esen tackekot omares. 

lie, a eleca este Maskoke em ekana este catake em oh a poke 
sasat Kamescna en ho mahtan neseta yekceta emet os: 

Mc nt os, Kacohase netta 14 ohrolope 1866 omof este maskoke 
wacenake etenfacceta hayate ocat eslike 3 ofan ekana ocepat 
omalka en narka pan wacenaken ematet os, este cataken oh 
apoyaranen, Etetacat ekansatka wahala honera ahecet omares 
maket os. Mont omaten ekansatka hahoyof Semanolaken, Sake­
alke esyomaket etenfacceta acak ayen este maskoke etenfacceta 
hayate em eleca este apoke ayecican em etehosket oh apohoy-
atet os. Mont omis ma oh apokoftat tayosen apoket omes kome 
heret, ahaka acak ayen omes komet apoket omatet omet, atotketa 
hahicet omen, ma atotketa hahicaten yamahkekare sakerrickatat. 
Ekana oh apokan em hoyaranat talket ometoka; hiyomat, 

Wacnake coko hokkolice apoke ahaka hayat: Kamesena en 
homahta yekceta en heckat, semanolake sakealke esyomat, este 
maskoke em ekana em oh apoke ocat, este maskoken ma ekana 
en nesaranet yekceta en hecket os. Momet oh atalakat ekan 
satka eta estomet ahaka acak ayosekis ocetayen omat, omal kan 
etenfaccaranet os. 

Set. 15. Este cate estomet wacena em ekana ofan heckatet 
omet, coko hamecat en homahtet omet, monkat acolka oricet 

omet, Em etalwa halatate en kapaket omet ma en kapakat, esto-
met en kapaket omaranen make Kamesena en homahta eskerkoe-
cat acak ayen en kapaket omet tayosen faccecet on omat ahaka 
ekana esteme kehase netta 20 ohrolope 1862 hahoyate ocat 
emeleca ekana en hecke tayet omares * * * * * 
Momis mome ekana en heckat ohrolope cahkepat a emelecan 
emetot, Faccecalke en yekceto estomis wiyekotayet omares. 
Momis em etalwa ofa nake ekana omis, talemetis, naketo estomis 
ocepate esen yamahkekot omares. Momen ma em etalwa ofa 
nake ocate esteme kotayet omares. 

Set. 16. Heya ahaka hakeko monkof heya omat, onapa ahaka 
mahonkatka 15 estomen faccen omat talken make ocat acak 
ayekis hahicepatet sasen omat, momen ekana en kamesena sem 
ahakoce acakayen omaten omat te tayet ometoka ekana es 
halatka en heckares, momis wiyekotaye make ahaka mahonkatka 
15 ofa ocan acak aye alket omares. 

Etenfacceta Wacenake eten hahoyate sasat eten facceta 1866 
hahoyate ahopaneko sasat omalkat heya ofan ocet os. 

Hayorakko netta rj, 1790 hahoyate. 

Eslike IV. 

* * * * Catokonawa cokpe rakko hamken cahkepet 
hoyanen, Wacenaket este Maskoke ohrolope omalkan a en feket 
omares. 

Rafocose netta 11, I8OJ, 

Eslike II. 

Este maskoke nake esten wikat esarahkan es afacecicatet, 
Wacena en Kamesenalket, Wacena oh facca Este Maskoke eten 
faccat, ohrolope omalkan Wacenat, Este maskoken catokonawa 
cokpe rakko toccenen en feket omares. 

Rafocose netta 24, 1826 hahoyate, 

Eslike IV. 

Wacenaket catokonawa cokpe rakko pale hokkolen Este mas 
koken ohrolop omalkan en fekaranet eten faccet os. 

Tasahce rdkko netta 4, 1832 hahoyate. 

Esl ike I. 

Heya etenfacceta hoyanat lapecicet, Wacenaket ekana etewa-
rares. Momet ete warepoyof, este maskoke em Mekkake pale 
ostapakat, ekana akerka hamke folotke alket en heckares. Mo-
men coko hamekat arahka ekana akerka hamke folotkat en 
narkapa alken apalwa ayat cawares. Momen ma en hopoyat 
eme mahat wiyepet omeko atekat, ohrolope cahkepat a em eleca 
wihoyeko tayet omares. Wacena Mekkot em ahoporrenken ma 
este ahonkatka hayares. Momof e atotke pe sasat mahosat 
ekana cawepetayen omat, momecakares. Momis man 
heren momeceko tayen amat, Etalwa hamecat hamkosen eteliken 
eset ayecicares. Momen ekana hamheke folotke pale hokkolen 
Wacena Mekkot, Ecke melen en fekhonnicares. Momis heya en 
fek honnicat tot, monkat en hopoyato estomis, Estacako en liketa 
sakerricka ekana ocakan sapayekot omares. 

Esl ike III. 

Heya ekana tat en hopoye seho kat estemetan komet on omat, 
Wacena Mekkot estomecet omares maket es kerkoecen omat ma 
acak ayen akana este ma ketayet omares. * * * Momen 
ohfeke pohoyof Ekana es halatka wacenaket omares. 

Esl ike IV. 

Ohrolope cahkepat oren omat, Este cate estomet matan afek-
honnepetan komen omat, Ekana es halatka coka wacenaket 
omares. 

Es l ike X I V . 

Este-maskoke em ekana Oe okofke hacce en hasaklatka ocat, 
Wacenaket es halatka yekceta ore heren Este maskoken omare». 
Momen Wacena em ekantacka em ahaka estomet ahaka oh hoy-
anecice kotayet omares. Momis em etek tankosen eme em 
ahakan se afastepet ma ekana oh kake monkat estofis omares. 
Wacena nakaftat estomosen afasteye tayes komen omat, ma acak 
ayet omares. Momen estecatake etatis anaorketayen omat, wa-

cenat en hayakpecet omares. Momen ma ekana likat ekan tacka 
eskerkan haye poyen omat ekana eshalatka ahaka acak aye heren 
Este maskoken emaranet os. Kehase netta 2, ohrolope 1830 
omof Wacena ahaka hayate mahonkatka 3, acak ayen, ma ahaka 
este cate em ekana, este hatke em ekana ofa ocat, Oe okofke 
rakko en hasak latka ekana esyoposketa make ocan oket os. 

Tasahce rakko netta 12, 1833 hahoyate, 

Eslike III. 

Heya etenfacceta hakat, Wacena Mekko oh akasamen, Wace-
nake Talwa-alke nakaftat coko ham kat oh akasamen omat. Coka 
ekana es halatka wacenake hahyet este maskoken emares. Momen 
ma es halatka en heckat tat, estofis este maskoket Etalwa ehayet 
kakepe atekat halate estofis emonkat omares. 

Eslike V. 

Wacenaket Este maskoken em oh afacketat eskerka, momet 
Calakke etehericeko ocate hera kose esten facce estonkat 
os wacenake en komat eskerkatat, Ekana mocase Oe okofke en 
hasaklatka en hecke ocat afa erapokof, Catopacceta coko esa 
to etaktapaket, catot atarka cokpe rakko hokkolen, cato tot ka 
atarka cokpe hokkolen pale cahkepet apaken, Esfallecka hakat, 
monkat escallecka hakat, hamkate ket apaken en sehoyaranet os, 
hiyome ocakepat sen hoyanat, momet coka mahaka oh faccan 
catokonawa cokpe rakko hamken ohrolop omalkan en hecket 
omares. Wacena Mekkot estomet ometayes komat acak ayen 
ce lahoyet omares, momen heya ahaka ofa nake heckarane oce 
tayat omalkat Wacena Mekkot estofon afek honnepe kas maken 
omat man atekosen era fek honnares. 

Tasahcoee netta 2, 1838 hahoyate, 

Eslike IV. 

* * * Oh atalka etenfacceta hakat, Coka-ma haka 
sakerricka catokonawa onapa eskerke. Catokonawa cokpe rakko 
hamke ohrolope omalka heckarane ocatton, momen Este-maskoke 

oh facca esto make ma omat oh facca ocake tayat atekat Wacena 
Mekkot akasameton omat, maha ka coko Kanet afopke likan, 
Oecat afopke likat tepakan es oh yamah hoket omares. Momet 
etenfacceta hakat, coka mahaka ayecicka tat Este maskoke 
Talwa-alke nakaftatet estomen maken omat ma acakayen ayet 
omares. 

Hayorakko netta 28,1836 hahoyate, 

Eslike II. 
Hiyomaket Este-maskoke em ekana ekansatka eskerket 

omares :—Oktahhacce kanete oh cakhat mahosan alicecet honera 
faccan akerka osten ahyet, Tohopke hacce ceskan alapotehcet 
ayet, Topke haccen faccosat oecat afopken ak hatapiket man 
erlasek nihcet ayet akerka hamken ahyet, eskerka cakhan erohret, 
man emonken etehoyahnet ayet oecaten ak hatapiket, man apice-
cet ayet, wasase hacce ceska kansatka cole tikan erohret, ma 
ekansatka colen honera faccan acakayet oecate em akerka pale 
hokkole cahkepoh kakan kansatka cole etoh walapkan eroret 
omares. Momen man erkenihet, hasaklatka faccan calake em 
ekansat oh ayet oktahhaccen akhatapiket, ata faccan eresfahinet 
eratetSemanole em ekana em ekansatka has ossa facca wakkat 
ma hacce ak cak han eralahket ma ekansatkan oh piket wahala 
facca ayet, Kanete hacce ak hayakpo hacce oh cak han ak hata-
pcket, Kanete haccen eresfahinet ayet, alicecaten era laket 
oimares. 

Eslkie IV. 

Wacenake estetenfaccet ehala tepoecet okat, Wacena em etalo-
pocke sasat estomet Este Maskoke Semanolake tepakat em ahaka 
oh hoyaneciceko tayet omet momet este hatke em ekana one, 
Wacena em etal lopocke ekansatka hahice ayecicat, heya etalwa 
hokkolat arahka em ekan satka eskerke ocat, hokkola tot ham-
kosis esapayeko tayet omares, maket este ten faccet os. Ma 
Etalwat Talwa alke nakaftate em ofat eme ma hosat em aker-
rickan es sehoket apohpet omeko atekat. 

Eslike V. 
Este-maskoke moca ateken, estofis es aheckan, Ekana oeo-

kofke es mitapalato estomis Este maskoke enake tate atekat wa-



MOMET AHAKA-EM-PATAKA. Jg 

cenaken en wiket os, momen heya etenfaccela em ahonkat ka 2 
ofa ekansatka eskerke ekana en hecke ocat talko san halate heret 
omares. Momet oh atalakat este maskoke, Etalwa tot en 
tasekayato estomis wacena ahoere em oce sasate omalkan afek 
honnicet os. Eten facceta em eleca momet ahaka em eleca nake 
hlyomake sasat talken en nene hecket omares, heya hiyomakan:— 
Etenfacceta hayorakko netta 17, 1890 em eleca catokonawa 
$24,500.00. 

Eten facceta Kacohase netta 16-1802 mahonkatka 2 emeleca 
momet Etenfacceta rafo cose netta 24—1S26 mahonkatka 4 em 
eleca ocat, momet Escallecka haka, catopacceta, cato omis esaye-
cicka ohrolbpe omalka catokonawa $1,710. ocat momet Etenfac­
ceta espoke hocefkise ocat em eleca acakat ton, ohrolope 
omalka catokonawa cokpe rakko hokkole, wacena 
Mekko en heromka acakaye heckarane eskerke ocan, momen 
seatotketa oh facca mata etenfacceta ofa ohrolope omalka cato­
konawa cokpe rakko hamke ocatton, momen mata eten facceta 
em eleca Wacena Mekko en heromka acakaye catokonawa $1,710 
ocatton, momen ecke mele en catokonawa Etenfacceta Tasah 
coce netta 24 ohrolope 1837 ofa eskerke ocatton, * * * 
Mata em eleca ekana wiyakeko wikakate sasatton, Soletawa tate 
oh facca omakat este maskoke enaket omepen, nake esten wike 
ocat sapakekot omen, en heckepeta)e rronkat omares. 

Eslike VI. 
Este maskoke ekana ocepate, wacenake en wike, hatam Sem-

anolake ekana emat esarahka, Wacenaket, Este maskoken 
catokonawa cokpe palen ($1,000,000), en fekaranet etenfaccet os. 
Hiyomaken fekaranet:—catokonawa $200,000, oh honta pa-sent 
cahkepen ehay'en en hericet omet ohrolope omalkan oh honta 
feken mahakan este maskoke es oh yamahket omares, momen 
catokonawa $400,000, Este maskoke hoyiromalkat eka arah kan 
ete wah raranet os. Este maskoke Talwa-alke nakaf tatet esto-
men maken omat ma acak ayen, Momen catokonawa 200,000 
hiyomet etekapaken fehokares, catokonawa $10,000 ekana feketa 
en heckekatet cawares, momen catokonawa $120,000 hom^ 
yicalke ekana en heckekate sen feketat omares. Momen cato­
konawa $70,000 este estomaket en hecketayes komat Este mas­
koke Talwa-alke nakaftatet esen kerkoecen omat, mat cawares. 
Momis heya espoke catokonawa cawaranet este maskoke ore 

heretalket cawares. Momet estomaket sehokat cawares make 
ocat acakayen sehoket omat talket cawares. Momen Talwa alke 
nakaftatet eskerkoece poyan apaken catokonawa afekhonares. 
Momen catokonawa $70,000, estat cawares komhoye cawe ayeci-
cat e rahosket on omat, Este maskoke enaket omen, Talwa-alke 
nakaftatet estomecakes komet eskerkoecen omat ma acak ayen 
celahoyares. Momen erahoske catokonawa $200,000, erlikat 
wacenake enke ofan afek honnen ayen, Semanolaket ekan afaske 
apokatet conecket oeokofke en hasak latka ekana esen kerkoe-
hoce ocan erapokofan ma catokonawa estomen Este maskoke 
esen heren tayen omat ma acak ayen celahoyares. 

Eslike VII. 
Este maskoke em eyackatat coka mahayalke, catopaccalke 

omis emetat a en fekepet ometan eyacet omeka ma oh facca 
ohrolop omalka Etenfacceta acak aye heckake ocat, wacenaket, 
Este maskoke en calokonap afastan aen feket omares. Momenf 
Taleme etenfacceta acak aye heckake taye ocakat atekat este 
maskoke Talwa-alke nakaftat akerricka hayat acak ayen en 
catokonap afastan a en fehoket omares. 

Eslike XIII. 

Fste-maskoke, Semanolake tepakat, em ekana em etek tanken 
em etoh follepet omares. Momen en tasekaya tat estami alkis 
estaman likepeta komat etek tanken likepet omares. Momis 
taleme tan eten celaye kot omares. Nak oponayecka omis em 
ocaken omat, Talwa-alke nakaftat estomen ahakan hayat ma 
acak ayet Faccecka homan estami alkis eme tek tanket omares. 

Eslike XIV. 

Este maskoke tot, Semanolaketo estama ekanan este naoriket 
Etalwa hamken ohceyen omat este en wiketat apohka en hayen, 
ma ekana ohceyat este en wiketa ateh katet eset a em etoh wala-
pecicen afashotet omares. 

Eslike XV. 

Wacenake em ahaka em pataka tot, momet Este catake oh 
acca ahaka hahihocate ocan an rapet omeko atekat, ahaka esto-

men hayepet Etalwa en faya tepet komepat en tasekayatot, mata 
nake ocakepat oh facca tepakat emetektanken ahaka en hayepet 
es afastepet, este maskoke, Semanolake tepakat takkakepet 
omares. Este hatke momet Este hatke enake oh facca esafaste-
kot omares. Momen este es tomepeto estomis, Este Maskoke, 
Semanolalke tepakat oh apake tokot omatet ekana em oh ceyet 
hoeret on omat, Wacenaket ossicet, em Esta cakon oh tohken 
Soletawa tis se em anicet es ossicet omares. Momis este hiyo-
makan sossicekot omares. Wacena este wiketa haye sasat, 
momet esta ayepis ekana eteropotecat, momet este Lisen ocat, 
momet Este catake en wiketa ete hoyane afek honnare 
etektanecen wacenat sem oh akasame sasat, hiyoma kan es ossi-
hocekon apoke tayet omares. 

Eslike XVI. 
Este maskoke, Semanolake tepakat, hamk«tekis en tasekayat 

wacenake em ahakan kacesaset on omat, wacenake en wiketat 
apohka en hayen as toh rakpalet omares. 

Eslike XVII. 

Wacenake, Lisen este emate Este maskoke, Semanole tepakat 
em ekana ofa yoposke sehokat atekat, Eto, ekana tepakat se a 
nicat sakerricka feketa estomose tayes komet Talwa alke Senker-
koecen, Em Estacackot sem oh akasamen omat, ma acak ayen feke 
alket omares. 

Eslike XVIII. 
Este maskoke, Semanolake tepakat, em etenrawa nake herake-

kis kawapke wites, monkaj horre omis oh hahoye wites, monkat 
este catake etatis, este estomis ayamahketa komis sehoke wites, 
ma omat atekat Wacenaket en hayayicet omares. Momen ma 
omet ocet omen nake en yamahkis momet on omat wacenaket en 
catokonap hote aossen nake yamahkat es oh fackosen feket 
omares. Este hatketis este cataket anaorken omat en fehokat 
omes, ma etapomet omares. 

Eslike XIX. 
Wacena em etektanken, Tohop ke omis, Coka en nene omis, 

Este maskoke, Semanolahe tepakat em ekana ofa hahicepetayet 

omares. Momis ekanatot Etoto estomis estomoset taye tayat 
man atekosen celayet omares. Momen ma omake hahicat 
Este maskoketot, Semanole to estomis nake ocepat tat es em 
ayamahket on omat, Wacenat en feket omares. Momen este 
estometo estomis, Wacenat wiketa hayeton, monkat Este mas-
koke Semanolake tepakat hamkatekis em etektanecet omen, Esta-
cako hote tempetis, monkat Tohokpe anakatis like saset on omat 
capofa hayepet apoeka omis rakrakoecepe tayet omares. Momis 
ya este catake Etalwa hokkolat hamkatekis ahakan en kacet ome 
sasen omat, ma omat likeko tayet omares. 

Eslike XX. 

Wacenaketot matoko estomis Metke letka en nene, opona ka 
catofaka es oh arecicka tepa kat em etektanken, Este masko ke, 
Semanolake tepakat em ekana ete hoyanecicepe tayet em etek-
tanket omares. Momis nene hayalke miman em etektanecet on 
omat epocasake Etalwa kakat Talwa-alke nakaftatet en rahka 
eten faccepet on omat em oh hayepe tayet omares, momen en 
fekaranan eten facceko tayen omat, Tasekayatot, Etalwa oh 
faccan nake esen yamahketo estomis, Wacena Mekkot estomen 
en faccecen omat, ma acak ayen en feket omares. Momen nene 
hayalke nene haye em etektanecat en hofone estomosen komepat 
etenfacepe tayet omares. Este catake ekanan wiket en kapaket 
ont, monkat este cate ekana epocasaket pokepet on omat ekana 
Wacenaken oh follket omares. ahaka maket ont omisem, matat 
heya nake etem hoyetayat esen tackekot omares. 

Eslike XXI. 

Este maskokake, Semanolake tepakat em ekana em ekansatka 
hahihocate hecke mahekis sasen omat, Wacenaket em ahericet, 
estofis hecket ocetayen hahicaranet os. Ma Etalwa hokkolat 
arahka este wiketa hahicen ekansatka hahihocat es ahecepet 
omaranet os. Momen ma este wiketa hake sehokat, nak sesome-
cicat atot kat tepakat wacenat en fekares. 



V N T E CANSEN 
WVCENV-MEKKO 

Este hvmkusetot Sulketo estomis, heyv Cokvt ehomvn wakket 
on omat, kerrepekvs Momet os, Tvlwv-hvtke ofvn etenfvccetvt 
hakvtet os, Kacohvse netta palen ostoh—Kicat ohrolope cukpe-
rakko hvmke cukpe cenvpaken pale epaken epohkakat ofvn. 
Kule, Sels, tepakat, Wvcenv en Kemesenvlketon, Oktahasas haco, 
Kawetv Mekko, Kaccoce, esyomat Este Mvskoke omvlkv vrahv-
ton, Unv Makentase Ceme Smetkv tepakat Este Mvskoke 
Lekothv vrahkvton mvt Etenfvccetv hayaket os. 

Heya Etenfaccetah nak estenwiketv, momet nake yvmahkvte 
semvherickvn, Kacohvse netta palen ostohkicat Ohtolope cukpe-
rakko hvtnken, cukpe cenvpaken pale epaken epohkakat ofvn 
lvlwv-hatke ofan Wvcenvt, Kvmesenv Kulen, Sels Supventvnta. 
Eli Pakv Kamesenv, esyoman wiketv hayen, Este Mvskoket 
Oktahasas-haco, Kvwetv Mekko, Kaccoce, Unv Mvkentase, Ceme 
Smetkv esyoman wiketv hayen mat hayvkvtet os. 

EMVLICECKV. 
Montos; Este Mvskoke Wvcenv Etenfacceta hahicvte ocetayat. 

nak emeyackv es oh fvce-cekotaye hakepokvtet omen, Momen 
Este Mvskoket Lekothv kicetvn, Hvyuce Netta palecat, Ohrolope 
cukperakko hvmken, cukpe cenvpaken pale epaken hvmkuntala-
kat ofvn Etenfaccetvn eten hayvtet omet, mv momecat Wvcenv 
semehvlatkv haye sehokvte vhopanvtet omet, momet Etenfvccetv 
Este Mvskoke, Wvcenv em etenrvwv ocetayvte yvmahkvtet omet, 
mohmet nake seafvcecice sehokvte, Ekvnv, Tvlemetis, Wvcenv 
emvnicvtetis, Nake em elektvntakvtetis, Ekvnvtis, nake Wvcenv 
em merrvte sasat omvlkvn Wvcenvt e enakuecepetayen em etak-
tvnecvtet os. Munkv mv momecvte vrahkv Ekvnvn, Wvcenvt 



em vpohet os. Estecatvken oh tehvranet, Momen Este Mvskoket, 
Estecatvke etvlwv vnvcomen etohkvlket Tohopke-leskvn Otvwos-
kuce netta espalat, Ohrolope cukperakko hvmken cukpe cenvpa-
ken pale Epaken cahkepohkakat ofvn, wvcenv herkv etehvlvtkvn 
hayvtetos; mvomof Este-Mvskokeh, Este Lekothv kicetv Eten 
fvccetv eten hayvte ocat vslehcet, vhopvn/rtet os. Momen mv 
herkv etehvlvtkv Wvcenv en Komesenvlke eteropotten, Este-
Mvskoke, etenfaccat, Etenfaccetvn etenhahyet, mv Lekotha eten-
faccetv hayvte oponvyehoce ocat oh fvccv etenfaccvranet eteki-
cvtet os; munkvh hiyomat Wvcenvt en Kvmesenvlken. Este-
wiketv sehokan, netta ohrolope homv eskerke ocat ofvn etemvkv-
sahmet Etenfaccetv hayet os; Hiyomen. 

ESLIKE I. 

Heyv Etenfaccetv haye sehokat etenrvwvh herkat estofis toce 
omvres. Momen Este-Mvskokeh estofis Wvcenv etenhesset 
sehokvranet etenfacet os; momet estofis nakfvske Wvcenv oh 
kvwvpvranekot maket os ; momis estofis Wvcenv em vnicet, en 
horre oh fvnkvranet os, momet Este-cate sasat etenherkeyet 
omvres maket os; momen Wycenvh em vyoposkat, em ekvnah 
naket naoricekon oh tehkepvranen etenfaccet os; mamet Este-
cate vpvltaket vnaorke estomis Wycenvt estofis Este-Mvskoke em 
vpvyecvranet etenfaccet os : momen Este-Mvskoke vnaorhoket 
on omat, Wycenv toyvyat cemvhericit, cem etenfaccvyet omvres, 
maket os. Heyv em vnicvre esvrahkvh Wvcenv en Soletawvt 
Este-myskoke em ekvnv oh vpokvranen Este mvkvsamet os. 

Momen mv ekvnv ofvh Soletawv estomuset mv esvrahkvh 
tetayetayat en cvtokunawvn sen fekepet oh lilicet vyecicuranet 
os; Este mvskoke Wvcenv em vhakv vnaorkvte vtekat hiyomat 
en hvsatket os ; Momen Este-mvskoke eten yvmaskuset, eten 
cakuse hahket vpokepvre komat, em vhakv vn rvpvte sehokat 
omvlkvn en hvsvtecet os. 

Momen Este-cate estomet, Wvcenv en hessetot, munkat nak-
faske es vniapet huervteto estomis, estemerkv em mellet, munkat 
Este nake ocepat esvpen-kvleckv vhakv hahoyekot omvres, 
Momis Este-mvskoke vtekat omvlkvt nake ocate tetihhvmkusen 
Se afvcecicaket omvres. Momen vhakv estomvket heyv vn 
rvpet hahakvtet on omat omvlkvt hiyomat vfekhunnet os. 

ESLIKE II. 

Mucv vtekat, vhakv Kacvt okat vtekat em ekvnv ofv Svlvfke 
Sekaranen Este-mvskoke estemvhvsamet os; momis Este vhakv 
Kacattan vhakv vevkvyen Svlafket amvres. Montos: Este-
mvskoke vpvket nalvste sulke mahet ekvnv em epucasekot seho-
ket os. Munkv etemvkvsvmkv hakut mucv vtekat, Este-mvskoke 
em vhakv, momet esemvpeyetv em elecv sehokate hiyome Este-
mvskoke tm ekvnv ofv sehokat, momet mv vhonvpse, momen yv 
etenfaccety hahke vyecice ohrolope hvmke orat a em pvl-hvmke 
asceyat, hvtvm Este-laste estomis Este-mvskoke em vhaky em 
elecvn asceyihocet on omart, mvt Este-mvskoke vpvke haket 
omet, Este-mvskoke vpvlwv nake seafvcecicat etvpomet sehoket 
omet, Ekvnvtis, Tvlemetis matvpomen epucaset omvres. Momen 
Este mvomat, momet este enaheckv estomepeto estomis Este-
mvskoken oh vpvke haket on omat, mv ekvnv ofv vhakv ocatet 
tetihhvmkusen hvlvtetot, matv-pomen emvnicet omvres. 

ESLIKE III. 

Wvcenv em eyackv vevkvyen Este-mvskokeh em ekvnv 
hvsvklatkv oh fveev ekvn nvrkvpheren en wiket os ; Este-cate 
yvmvsvke sasan, momet Este pucasseko hakvte sehokattis oh 
vpoyetvn komat momecepvren; my Ekvnv etetackattat, Kvnsat-
kvt honerv, wvhvlv vhecet wvkkvranetos ; momen hvsossvfvccv 
ekvnv likatet mvt estofs Este-mvskoke ehutet omvres; emvrah-
kvn Etenfvccetvn hahoyet om eko vtekat. Momen mv hvsvklatkv 
fveev ekvnv nvrkvpvteke estemhoye likat satke cukpe-rakko 
cukpe-paletuccenen hokkolohkaken cukpe-rakko pale-cahkepen 
cukpe cahkepen pale epaket (3,250,560) eskerketos; mv em 
rahkvranet vkvsamet os; mv cvtokunawv eskerkat, cvtokunawv 
cukperakko cukpe ostvpaken cukpe rakko pale kulvpaken 
cvhkepohkaken cukpe hvmken pale epaken cenvpohkaketos; 
(975,168 00). Yv cvtokunawvh feketv hiyomet hahvkvranet 
os; cukperakko cukpe hokkolatet yv etenfvecety hoyanan vpaken 
osiyen, Este-myskoke hoyiromvlkvn ekv-vrahkvn en fehokvranet 
os; cvtokunawvn, Wycenv-mekkot mvrahket omekvs makeko 
vtekat, yv feketv heckat Estemvskokeh mvn se vnicet ehute oh 
fulecet, evtotket, nak vhockv emvhericet, momet em etvlwv 

tvlken em en honret, mvn ese vfastet kakvren yv feketvh 
heckvranet os; momet Mvhakv-coko Oktah hvcvfopke likan 
Oecat-vfopke likat tepakat y vmahkvte ocat soh feketvt cvtokunawv 
cukpe-rakko hokkolat hoyvnekot omvre ; momet Tvlekesvlke 
esen feketvt netta vrahkv hiyomusat tetayet fvccvt os komet 
Tvlwv-vlke nvkaftat, Estacakon etemvkvsamof feketv en 
heckvkvranet os; momen yv cvtokunawvh Wvcenv en nyk 
vfasjvt en fvyatet Tvlwv-vlke hiyomecvs kicen, Estvcakot 
cvtokunawvh vwahlvranet o s ; momen cvtokunawv cukperakko 
cukpe hvmken Wvcenv en soletawv tate sehokan, momen Este 
cate Wvcenv sehvlvte sehokvte, momet Este pucasseko hakvte 
sehokat etohkvlke Lekot hv soletawv pefathuecuvte sehokat nak 
en yvmahkvte, estomuset nake en yvmahket omvten omat mv 
sxkerrickvn sem oh fehokvranet os. Cvtokunawv cukperakko 
cukpe ostat mv ekvnvn wihoyen heckofestometomekvs Wvcenv-
en-nak-vfas-tvt maken, Wvcenv mekkot em vrahkuecekon omat, 
mv vcvkvyen Este-mvskoke omvlkvn, Ekv vr?' kvn en 
fehokvranet os; cvtokunawvn. Heyv ekvnvwiat cvtokunawv 
heckvrane eskerke ocat, heyv Etenfvccetvt hoyanan vpaken 
ohhuntv hoporrenkv cvhkepen ohrolopomvlkvn Wvcenvt Este 
mvskoken en fekvranet os, cvtokunawv cukperakko cukpe 
hokolattat svpvkvranekot os; momen ervhoske cvtokunawv 
cukperakko cukpe hokolen cukperakko pale kulvpaken cvhke-
pohkaken cukpe hvmken pale epaken cenvpohkakat Wvcenv en 
cvtokunap huten vpiket oh huntv hoporrenkv cvhkepen heckuecen 
ohrolop'omvlkvn Este-mvskoke aen fehoket omvranet os, onvpv 
Etenfvccvkvte ocate vcvkvyen. 

ESLIKE IV. 

Lvpecicet heyv etenfvccety eshoyanan vpaken Este-mvskoke 
Wvcenv en Soletawv tate Sehokat, momet Este-mvskoke Wvcenv 
Sehvlvte, momet Este-puccasseko hakvte sehokat esyomat nake 
en yvmahkvte omvlkvn eskerkuehcet, momet vrahrvkv 
eskerkuehcet hiyomen en fehokvranet os: Este-mvskoke ero 
Estvcakot este vhonkvtvres Wvcenv-en-nak-vfastat raomecus 
kicof, momen este Wvcenv en soletawv tate sehokat, momet Este-
mvskoke Wvcenv sehvlvte sehokvte, momen Fste-pucasseko 
hakvte sehokat esyomat en hocefhokvomvlkv eskerken vhonkvtkv 

hayvranet os; momen Supventantvt, Este-mvskoke em Estvcakon 
tepaket mv cokvh oh vketecet, Este-mvskoke wvcenv sehvtvte 
sehokvte estomuset nake en yvmahkvte omvlkvn kerrepoyof, 
estomuset nake en yvmahkvt, momet estomen en yvmahkvtet 
omat eskerkv vpvken, Kvmesenv, Wvcenv-em-nak-vfastv tepakan 
oh totvranet os; mohmen mvt oh vkvsvmaken omat, heyv 
Etenfvccetv hahke vyecice ohrolope hvmkat orekomunken ekvnv 
wihoyat cvtokunawav a ossen es fehokvranet os; munkat en 
lvpke estomusen mv cvtokunawv cukperakko cukpe hvmkatet mv 
ekvnv wihoye ocan Este-cate etvn em hoyen cvtokunawvt hecket 
on omat, mvn esoh fehokvranet os. 

ESLIKE V. 

Lvpvtke letkvt Este-mvskoke em ekvnv eteropottaranen Este-
mvskoke este mvkvsamet os ; Cahty, Cekvsv em ekvnv eroren 
Wvcenv en nvkvftetrt, Wvcenv-en-nak-vfastv sem Akvsmen este 
estomen wiketv hayet on omat, mvn emetektvnecen neneh 
hayepvranet os ; Este-mvskoke em ekvnv en honervn a cehyet, 
wvhvlv fvccvn etehoyvnvranet os; momet matvpomen» hvsossv 
fvccvn a cehyet hvsvklatkv fuccvn komepat, munkat wvhvlv 
fvccvn komepat ete ropott'evranet os ; momis mv nene hay-
vlketat en nak vfastv, em vtotkv es omvlkvt, Wvcenv Este-cate 
es vrahkv vhakv hahievte ocan, momet Wvcenv-en-nakvfastvt 
vhakuce en hayet on omat, mvn se en fvy vtvranet os; momen 
Este-mvskoke este mvkvsamat, ekvnv Este-mvskoke epucaseko, 
munkat vpofiehan mv nene wvkkvranet etempalvsen en tvphe 
vkerky tuccenat hoyvnekon este mvranet os; momet satke 
hvmkat en rahkvh estomusvranat nene havvlken, Este-mvskoker 
eten fveevranet os ; Wvcenv-mekkot esem oh vkvsvmen ; Estom? 
Estomis mv ekvnv wihoye ocat, Este-mvskoke upvketokat emet, 
munkat em pvlhoyis oh vpokvranekot o s ; momit mv ntn.' 
hayvlke, este en wiketv, mukat em vtotkvlke, momet nene oh 
vtotkvlke es yomat tan oh vpokvre sen tvekekaranet os; momis 
mv omat omvlkvt Wvcenc este cate vrahkv vhakv hahievte o can, 
momet Wvcenv-en-nakvfastvt vhakuce en hayet on omat, mvn 
se en fvyvtvkvranet nenen pohyen, Wvcenv-en-nakvfastvt nene 
heret os make tvlken, mv ekvnvh en wihokvranet os. 

ESLIKE VI. 

Eslike esepakat Etkemele en cvtokunawvn oponvyecat omvtet 
omis omvlkvn Coko-vteh-kvlket ossiceputet omekvh etoh tvl-
hueuekot wilkeyet os. 

ESLIKE VII. 

Semunolvlkeh em ekvnv estomusen komet, omvlkvn Tcomis, * 
Wvcenan etenfvccehpet emepetayen Este-mvskokeh vkvsamet os 

ESLIKE VIII. 

Heyv Setenfvccetv ofv Eslike I I I ofv Este-mvskoke ekvnv 
esteme ocat, lvpecicet kvntvckv fvcev heren, Kvmesenvt en 
hoporrenen Wvcenv-en-nakvfastvt hayepuecvranet os; momen 
mv kuntvckv hahoyat Wvcenvt fekvranet os. 

ESLIKE IX. 

Este-mvskoke em Estvcako en liketvh horre ofvn yvmahkvtet 
omekvh, Wvcenah mucv ayat en cvtokunawvn, cvtokunawv 
cukperakko palat hoyvnekon esyvmahket, Estvcako likvranat 
coko hahicvranet os ; estvmvn liketayat, Estvcakot, Supventvntvt 
en hoporrenken, Esia-mvskoke em ekvnv ofvn ekvnah en 
hopohyen mvn oh likvranet os; mv esvkerrickvn, Este-mvskoheh 
ekvnv vkerkv hvmke folotken Wvcenvn en wiket os; momof mvn 
Estvcako ehuteh oh hakvranet os; momis mv ekvnv vkerkv 
hvmke folotkat Wvcenvt Estvcako huten wiket on omat, Este-
mvskoket cokon en rahkv tetakusen oh feken ekvnah oh 
fulkepvranet os. 

ESLIKE X. 

Este-cate em ekvnv ofv este sehokat em enatot, en hesaketvtot, 
em vpuekvtis, fvccv heran esemvnickv oh fvccvn Wvcenvt 
momecvkan heres komen omat vhakv punhayet omvres komet 
Este-mvskokeh estemvkvsamet os; momis vhakv mome hakat, 
Este-mvskoke nake ocepat, em vhakvtis, en sehoketv em etektvnke 

sehokepattis, semvpeyetv omis esemvhopvnekot omvres ; Este-
cate em ekvnv Este-cate oh sehokat, ohorlope omvlkvn etenv-
kaftvre Este-mvskokeh vkvsamet os ; my este-cate em ekvnv ofv 
ohkikat vtekat vrahkvh este wiketv hahicet omen etenvkaftet 
omvres; mv nvkvftetetvh estomen vyecicet etvenvkaftvranat, 
momet yekcetau estomen ocet omvranat hiyomet eskerket os: 

i. Heyv Etenfvccetv hoyvnof en lvpke estomusen Wvcenv-en-
nakvfastvt komepen omat Supventvntvt este wiketv hahyen, este 
vhonkvtkvh hahicvres; mv este vhonkatv en feketv Wvcenv-en-
nakvfastvt sen kerkuecepvres, momen Wvcenvt en fekepvranet 
os. 

2. Mv nvkvftetvh Etvlwv kaketayat vrahkv este wiketv hvmke 
vlken ahuericvkvranet os; momet oh vtvlakat este cukeperakko 
hvmkof este wiketv hvmkan orekon omat, cukpecahkepan 
hoyvneton omat mvt este wiketv hvmken ahuericvranet os; mv 
este wiketv hakvranat, em etvlwv oh vpvket omef, este cate em 
ekvn liket on omaten mvn wiketvh hahicvranet os; yv Tvlwv-
vlke nvkvftvrane ocat oh vkvsvme etvlwv sehokatet mvt este 
wiketv hahicvranet os; mv esvrahkvh etvlwv estomet my este 
wiketv hahicekon omat, Em Mekkoton, momet em etewiheketv 
estomvket on mat mv vhonkvtkv eskerkv vcvkvyet mv nvkvftetvh 
fullvranet os; mv este vhonkvtkv etetakepoken omat Supvenuvttvt 
etvlwv vrahkv este wiketv nvcomvranat omvlkvn en kerjuie 
cvranet os ; momen mv este wiketv ete hecvranat, Supventvntvt 
estvmvn, momet estofvn etenakvftvranaV kerkuecvranat os; 
momis eroh vtvlakat estvmvton, estofvn nvkvftvranat mv 
nvkaftofvt eskerknecvranet os; momis mv nvkaftat natfa pale 
tuccenat hoyvne ohrolope hvmkusat em ofvh vpokvranekot os ; 
momet oh vtvlakat Wvcenv-en-nakvfastvt este-cate esen here 
tayet omen vkerricen omat nvkvftetah huehket omvres. 

3. Mv nvkvftetv vhakv hayvrane yekcetv ocat heyvtes: nake 
mometayat vtekat, momet este-cate yv ekvnsatkv ofv oh tehkat 
em etehvlvtkv ocakan, vhakv Kacvlke etvlwv etohtvlecis fulles 
mv omat svlvfkveckv omis, yv este-cate em ekvnv ofv etvlwv 
lilakat, momet este-cate tokis yv ekvnv ofv sehokat nake fvccv 
esvfvstetvn vhakv hahicet omvres; momet este-cate em ekvnv ofv 
vtotketvtis estomvket vyecicetayat vhakv en hayet omvres; 
momet e em vnicet ponkvlkekon kakvren vhakv hayvranet os; 
Wvcenv-mekkot munkat Wvcenv-en-nakvfastvt mv vhakv hahicat 

vfekhonnicekon omat estofvn vhakv kvwvpkvres kome mv vkakv 
hayvte mv vcvkvyen nekeyet omvies; Wvcenv em vhakv em 
pvtakv, munkat Wvcenv em vhakvtis, Wvcenv Este-cate 
ctenfvccetv lumhicattis vr-vpe vhakv hakekot omvres; momet 
etvlwv vrvhkv en vhakuce ocepe estvkkakepat oh fv cv vhakv 
en hayekot omvres; momis heyv ofv vkerrickv etetake ocat 
tvlken hayet omvres. 

4. Mv nvkvftetvh Supventvntvt ohliketv em ohlikvt omvres: 
momis momvre ocen vrekot on omat mv Supventvntv en nak 
vfvstetv en hahice heyv eslike hvmkat ofv ocat este estomen 
Wvcenv-en-nakvfastvt wiketv hayen omat mvt vfvstvranet os. 

5. Mv nvkvftvranat en Cokv-hayvh Wvcenv-en nakvfastvt 
este melletv hayvranet os; mv Cokv-hayv en nak vfvstetvtat 
nvkvftetv nake vfvshotat eskerkv etore heren hahicvranet os; 
momet etohtvlhuehcet, Supventvntv ehocefkv vliken Wvcenv-en-
nakvfastvn em vtotvranet os, mv nvkvftetv hoyanan vpaken; 
mv Cokv-hayvh ohrolope omvlkvn Wvcenv en cvtokunap-hute 
aossen cvtokunawv cukpe cyhkepen en fehoket omvres, 

6. Mv este wikety nvkaftat Wvcenvt en feket amvres; netta 
vrvhkv cvtokunawv osten, momet vpeye erawat vrahkv vkerkv 
pale hokkolat cvtokvnawv oste esakerrickvn, Cokvhayvn 
Supventvntvn tepaket cokv en saten en fehoket omvres. 

7". Fvcceckv-cokot ocvkvres; momet hiyomet etenvkaftet, 
yekcetv hiyomvken ocetares kotnet Wvcenvt vhakv en hayat 
vcvk vyen Este-cate em ekvnv ofv hahvkvranen Este-mvskokeh 
estemvkvsamet os. 

ESLIKE XI. 
• 

Heyv etenfvccetv hakattat Este-mvskoke Wvcenv vhuere en 
hahice ocetayvte omvlkvn etenfvccepoyet os, horre ofv nake en 
yv-mahkvte ocattis omvlkvn, momet accvke, hompetv, Lekothv 
omecice, este-cate em ekvnv em pefatkvte sehokat Wvcenv 
esvfaste Tvleme esyvmahkvte ocat omvlkvn Este-mvskoke estem 
oh vkvsamet os; momen Este-mvskoke mv Tvleme mome Wvcenv 
celayvte ocetayat omvlkvn oh vkvsamet os; momen Wvcenv 
Este-mvskoke etenfaccat Tvleme estomehocvres make Etenfvc­
cetv hvhoyvte ocetayat em vrahkvecvranekot maket os; momie 
mucv ayat Este-mvskoke em ekvnv em pefatkvte sehokat semvnt 

hoceto estomis Este-mvskoke oh vpvke tokat tan es e mvnihoce-
kot omvranen este tenfaccetos; Kacohvse natta 13, ohrolope 
1866 vtke vyecicat. 

ESLIKE XII. 

Hvjuce netta 10 ohrolope 1861 omof Este-mvskokeh Lekothv 
Etehfvccetv etenhayvte ocat, hayekof, en homv Etenfvccetv 
hahicvte ocetajat omvlkvn Wvcenvh eyoh fuliket amvlkvn oh 
vkvsamet os; heyv Etenfvccetv mucvsaten vnrvpekot omat; 
momet oh vtvlakat Tvleme oh mucvsehcet, Kacohvse netta 30 
ohrolope 1866 vteke vyecicat Etenfvccetv vcvkvyen Tvleme a 
feket vyecicvranet Wvcenah estetenfaccet os; momis heyv 
Etenfvccetv ofv Eslike espale eshvmkuntvlakat ofv eskorke ocat-
tat Svpvkkekot omvres. 

ESLIKE XIII. 

Ekvnv satke cvkpe hvmken pale epakat hoy vnekon.ekvntewarkv 
vhakv vcvkvyen lik'hvmkusen en hopohyet, Mvhakv-coko Este-
mvskoke em ekvnv ofv liketayat, momet Este-mvskoke estemvkas-
ame Mv-hakv-coko hahoye vtekat omvlkvn cvpofy omis ocvket on 
omat em vfoloten ekvnvn emvranet Este-mvskokeh estetenfaccet 
os; momis Wvcenv-enjnakvfastvt vkvsv-mekon omatmv ekvnah 
momet vtotketv oh hahicat wihoyekotayet omvres; momen mv 
coko ekvnv esyomat wihoyen omat cvtokvnawv heckat Wvcenv-
enr-nakvfastv komat vcvkvyen Mvhakv-coko oh fvccvn Este-
mvskoke momet em vhakv vcvkvye Este-mvskoke haketo vtekat 
es em-vha yetvn oh vyeci hocvranet os; momen estofvn mv 
Mvhakv-coko wihoken celahoyekon liket vyecicet ohrolope 
hvmkat oren omat, Mvkakv-coko1 tarane esten wihokvte ocat 
omvlkvt Este-mvskoken oh fulkepet omvres. 

ESLIKE XIV. 

Oh vtvlake etem vkvsvmkv hakat, Wvcenv Este-mvskoke 
Etenfvccetv hahicvte oceta-yat, heyv Etenfvccetv hakan vnrvpet 
sasen omat omvlkvn vhopahnet vslecet os; momen ohvtvlake 
Etenfvccetv hakat, cvtokunawv cukpe rakko palen, munkat 
estomuset tetayetayat, heyv Etenfvccety haye nake esyvmahhokan 
Wvcenvt fekvranet os. 

Heyv eskerkvh Wvcenvt wiketv puhahicvtet omen,Kvmesenalke 

toyeyat, momen Eete-mvskoke, Este-mvskoke wiketv puhahicvte 
sehokeyat, Ekvnv, netta, ohrolope onvpv eskerke ocat ofvn 
puhocefhokvh eskerkv ocen vlomhiceyet os. 

Kvmesenv ) D. N. COOLEY. 

Supventuntv ) ELIJAH SELLS. 
En 

OKTAHASASHACO, X 
Satkv. 
En 

KNWETV MEKKO. X 
Satkv. 
En 

KOCCOCE. X 
Satkv. 

D. N. McINTOSH. 

JAMES M. C. SMITH. 
Akerrvlke: 

J. W. DUNN, Estvcako. 
J. HARLIN, Estvcako. 
CHARLES E. MIX. > 
J. M. TEBITTS. 
GEO. A. REYNOLDS, Estvcako. 
JOHN B. SANBORN. 
JOHN F. BROWN. 

En 
CANE CAPKO. X 

Satkv. 
En 

FOS HACO. X 
Satkv. 

En 
CAHOTE HACO. X 

Satkv. 
R. FIELDS. 

D. H. COOPER. 

WM. PENN ADAIR. 
En 

HVLUCE. X 
Satkv. 

SULUDIN WAITE. 

Momen heyv Etenfvccetv hakat, Wvcenv em vhahv hayvlke 

coko vtehkat vhakv em pvtakv vcvkvye oh vketecvranat eren 
wvkiken, mv coko vtehkvlkeh, Hayuce netta 19 ohrolpe 1866 
ofvn hiyomvkusen emv herihcet oh vkvsamet os; momet vhakv 
hiyomen eshayet os; 

Coko vtehkvlke vhakv hayat, Heyv Etenfvccetv nake 
estenwiketv, momet nake yvmahkvte ssmvherickv, Tvlwv-hvtke 
ofv Kacohvse netta 14 ohrolope 1866 ofv Wvcenv Kumesenvlke 
wiketv haye, Este-mvskoke eten hayvte ocat oh vkvsvmkvh 
hayeyet os, hiyomen emaherihcet : 

1. Eslike 3 ofv. "Ekvvr'vhkvn enfekvranet cvtokunawvn" make 
ocan, Ekvvrvhkvn cvtokunawvn vwahlvres 
maken hayet os. 

a. Eslike 3 ofv. "Ekvvrahkvn en fckvra.net os, cvtokunawvn" 
make ocan, Ekvvrahkvn cvtokunawvn vwahl-
Ivres maken hayet os. 

3. Eslike 6. omvlkvn ossicet os. 
Cokv-hayv. i j . W. FORNEY. 

Momen heyv em vherihoce ocat, Este-mvskoke wiketv sehokat 
heren em oh onahyet em oh yvtekhohyen, Hvyuce netta 23 
ohrolpe 1866 ofvn mv em vherihocot oh vkvsamet hiyomen 
oponahoyet os: 

Hiyomat Hvyuce netta 19 ohrolope 1866 'ofvn Etenfvccetv 
nake estenwiketv, momet nake yvmahkvte semvherickv svkerrickv 
hahoye ocat, Wvcenv em vhakv hayvlke coko vtehkat.Tvlwvhvtken, 
Kvcohvse netta 14 ohrolope 1866 ofvn hiyomen em vherihcet oh 
vkvsamet os; 

1. Eslike 3 ofv. l'Ekvvrahkvn enfekvranet os, cvtokunawvn" 
make ocan Ekv vrahkvn cvtokunawvn vwohl-
vres, maken hayet os. 

2. Eslike 3 ofv. "Ekv vrahkvn enfekvranet os cvtokunawvn" 
make ocan, Ekv vrahkvn cvtokunawvn vwahl­
vres maken hayet os. 

3. Eslike 6. Omvlkvn ossicet os. 

Munkv hiyomat, Este-mvskoke wiketv toyeyat hiyome onvpv 
em vherihoce ocat pum oh yvtekhohyen, heren kerret oh 

http://fckvra.net

vkvsvmkvh hayeyet os. Hiyomat Hvyuce netta 23 ohrolope 
1866 Tvlwv-hutke ofvn punkeh tskerkv vlum hiceyet os. 

En 
OK T A HA SAS HACO. X 

Satkv. 
En 

KVWETV MEKKQ. X 
Satkv. 

En 
KACCOCE X 

Satkv. 
D. N. McINTOSH. 
J. M. C. SMITH. 

Akerrvlke: 
C H A R L E S E. MIX. 
W. R. IRWIN. 
LEWIS S. HAYDEN. 
G. D. CURTIS . 
GEO. R E Y N O L D S . 
E. B. Grayson. 
J O H N F. BROWN. 
J. H A R L I N . 

En 
HVLUCE X 

Satkv. 
En 

LAPV. X 
Satkv. 

p 
CANE CVPKO X 

Satkv. 
En 

FUSHACO X 
Satkv. 

En 
COKOTHACO X 

Satkv. 

Munkv hiyomat kerkekvs Vne Vnte Canse Wvcenv-mekko 
toyvyat Wvcenv em vhakv hayvlke coko vtehkat Hvyuce netta 
19 ohrolope 1866 ofv oh vkvsvmkv haye vhakv eshaye ocat 
vcvkvyen heyv Etenfvccetv hakat, em vherihocat omvlkvt etoh 
kvlken oh vkvsmkvh hayvyet os; Eskerkv cvhocefkv vlicit, 
Wvcenv en sotkvh vlicvyet os. 

Tvlwv-hvtke Hvyorakko netta 11 ohrolope 1866 ofvn, Wvcenv 
Etvlwv ehayvte Ohrolope 91. 

Wvcenv-mekko. VVNTE CANSEN. 

HENRY STANBERRY, 
Wvcenv-en-cokv-hayv. 




